
МЕДВОДДЗА ЮКÖД

КОМИ РЕСПУБЛИКАЛÖН ОЛАНПАС

30  Коми Республикаса торъя канму чинъясын уджалысь йöзлöн инöда 
статус юалöмъяс серти Коми Республикаса оланпастэчас актъяслöн 
öткымын положениелысь вынсö мыйтакö кад вылö дугöдöм йылысь1

Примитöма Коми Республикаса 
Каналан Сöветöн	 2016 вося урасьöм тöлысь 18 лунö

1 статья. 2017 вося тöвшöр тöлысь 1 лунöдз мыйтакö кад кежлö дугöдны вынсö:
1) «Коми Республикаса торъя канму чинъясын уджалысь йöзлы канмусянь гаранти-

яяс йылысь» Коми Республикаса Оланпаслöн 2 статьяса 1 юкöнын 12 пунктлысь (Коми 
Республикаса канму власьт органъяслöн индöд-тшöктöмъяс, 2006, 11 №, 4601 ст.; 2007,  
1 №, 4658 ст.; 2008, 5 №, 205 ст.; 211 ст.; 9 №, 412 ст.; 11 №, 599 ст.; 2009, 7 №, 83 ст.; 11 №,  
173 ст.; 17 №, 284 ст.; 21 №, 366 ст.; 2010, 5 №, 62 ст.; 24 №, 568 ст.; 569 ст.; 37 №,  
840 ст.; 44 №, 1019 ст.; 2011, 5 №, 97 ст.; 14 №, 344 ст.; 47 №, 1337 ст.; 2012, 7 №,  
173 ст.; 21 №, 470 ст.; 31 №, 694 ст.; 34 №, 781 ст.; 70 №, 1801 ст.; 2013, 11 №, 218 ст.; 
17 №, 354 ст.; 37 №, 708 ст.; № 41, 800 ст.; 2014, 8 №, 97 ст.; 26 №, 492 ст.; 35 №, 723 ст.; 
2015, 8 №, 89 ст.; 20 №, 249 ст.; 21 №, 271 ст.; 297 ст.; 2016, 1 №, 7 ст.);

2) «Коми Республикаын бöрйысьöмъяс да референдумъяс йылысь» Коми Республи-
каса Оланпаслöн 30 статьяса 4 юкöнлысь (Коми Республикаса канму власьт органъяслöн 
индöд-тшöктöмъяс, 2010, 36 №, 839 ст.; 44 №, 1012 ст.; 2011, 23 №, 605 ст.; 50 №,  
1483 ст.; 2012, 21 №, 477 ст.; 34 №, 785 ст.; 71 №, 1838 ст.; 2013, 18 №, 373 ст.; 32 №,  
596 ст.; 2014, 9 №, 112 ст.; 13 №, 208 ст.; 16 №, 292 ст.; 27 №, 526 ст.; 35 №, 722 ст.; 2015, 
8 №, 94 ст.; 26 №, 365 ст.; 2016, 1 №, 3 ст.)

2 статья. Тайö Оланпасыс вынсялö сійöс официальнöя йöзöдан лунсянь да 
паськалö 2016 вося тöвшöр тöлысь 1 лунсянь артмöм инöда йитöдъяс вылö.

Коми Республикаса Юралысьлысь 
могъяс недыр олöмö пöртысь	 С.А. ГАПЛИКОВ

Сыктывкар
2016 вося урасьöм тöлысь 20 лун
1-РЗ №

1	 Медводдзаысь йöзöдöма «Коми Республикаса канму власьт органъясöн примитöм инöда акт, 
мукöд официальнöй юöр лыддьöг» сетевöй изданиеын 2016 во урасьöм тöлысь 20 лунö.

Коми Республикаса  
канму власьт органъяслöн

ИНДÖД-ТШÖКТÖМЪЯС
петö кызь нёльöд во	 3 №	 2016 вося рака тöлысь 1 лун

Официальнöй периодическöй издание

МÖД ЮКÖД

КОМИ РЕСПУБЛИКАСА КАНАЛАН СÖВЕТЛÖН  
ШУÖМ

31   Коми Республикаса Каналан Сöветлöн Почёт грамотаöн  
да Коми Республикаса Каналан Сöветлöн аттьöалöмöн ошкöмкöд йитчöм 
юалöмъяс серти Коми Республикаса Каналан Сöветлöн öткымын шуöмö 
вежсьöмъяс пыртöм йылысь2

Коми Республикаса Каналан Сöвет шуö:
1. Пыртны «Коми Республикаса Каналан Сöветлöн Уджаланарт да депутатлöн 

этика серти пыр уджалысь комиссия йылысь положение йылысь» Коми Республикаса 
Каналан Сöветлöн 2008 во лöддза-номъя тöлысь 18 лунся ІV-3/128 №-а Шуöмö (Коми 
Республикаса канму власьт органъяслöн индöд-тшöктöмъяс, 2008, 6 №, 289 ст.; 2012, 
12 №, 288 ст.; 2015, 23 №, 336 ст.) татшöм вежсьöм:

Коми Республикаса Каналан Сöветлöн Уджаланарт да депутатлöн этика серти пыр 
уджалысь комиссия йылысь положениеын, мый вынсьöдöма индöм Шуöмöн (содтöдын): 

5 пунктлöн 61 пунктув гижны тадзи:
«61) видлалö торъя йöзöс, юридическöй кывкутысьясöс (уджалан коллективъясöс) 

Коми Республикаса Каналан Сöветлöн Почёт грамотаöн да Коми Республикаса Каналан 
Сöветлöн аттьöалöмöн ошкöм йылысь представлениеяс да ыстö Коми Республикалöн 
Каналан Сöветса Веськöдлысьлы индöм представлениеяс вылö ассьыс помшуöмъяссö;».

2. Пыртны «Коми Республикаса Каналан Сöветлöн Почёт грамотаöн да Коми 
Республикаса Каналан Сöветлöн аттьöалöмöн ошкöм йылысь» Коми Республикаса Ка-
налан Сöветлöн 2011 во кöч тöлысь 21 лунся V-2/41 №-а Шуöмö (Коми Республикаса 
канму власьт органъяслöн индöд-тшöктöмъяс, 2011, 37 №, 994 ст.; 2012, 12 №, 288 ст.;  
Коми Республикаса официальнöй Öтуввез-порталлöн «Инöда документъяс» юкöд, 
http://www.rkomі.ru, 2013 вося ода-кора тöлысь 14 лун; Коми Республикаса канму 
власьт органъяслöн индöд-тшöктöмъяс, 2014, 29 №, 578 ст.; 2015, 23 №, 336 ст.) татшöм 
вежсьöмъяс:

Коми Республикаса Каналан Сöветлöн Почёт грамотаöн да Коми Республикаса 
Каналан Сöветлöн аттьöалöмöн ошкан пöрадокын да условиеясын, мый вынсьöдöма 
Шуöмöн (содтöдын):

1) 5 пункт гижны тадзи:
«5. Почёт грамотаöн, аттьöалöмöн ошкöм йылысь представлениесö пыртöм вылö 

эм инöд:
1) Коми Республикаса Юралысьлöн (Почёт грамотаöн ошкöм йылысь 6 представ-

лениеысь абу унджык да аттьöалöмöн 18-ысь абу унджык календарнöй во чöж);
2) Коми Республикалöн Каналан Сöветса Веськöдлысьлöн (Почёт грамотаöн 

ошкöм йылысь 6 представлениеысь абу унджык да аттьöалöмöн 18-ысь абу унджык 
календарнöй во чöж);

3) Коми Республикалöн Каналан Сöветса Веськöдлысьöс вежысьлöн (Почёт 
грамотаöн ошкöм йылысь 4 представлениеысь абу унджык да аттьöалöмöн 9-ысь абу 
унджык календарнöй во чöж);

4) Коми Республикаса Каналан Сöветлöн комитетса, пыр уджалысь комиссияса 
веськöдлысьлöн (Почёт грамотаöн ошкöм йылысь 3 представлениеысь абу унджык да 
аттьöалöмöн 7-ысь абу унджык календарнöй во чöж);
2	 Медводдзаысь йöзöдöма «Коми Республикаса канму власьт органъясöн примитöм инöда акт, 
мукöд официальнöй юöр лыддьöг» сетевöй изданиеын 2016 во урасьöм тöлысь 25 лунö.

31 ст.

5) Коми Республикалöн Каналан Сöветса депутатлöн, тайö пунктлöн 2 – 4 пун-
ктувъясын индöм йöз кындзи (Почёт грамотаöн ошкöм йылысь 2 представлениеысь абу 
унджык да аттьöалöмöн 5-ысь абу унджык календарнöй во чöж);

6) Коми Республикаса Каналан Сöветлöн Аппаратса Юрнуöдысь (Почёт грамотаöн 
ошкöм йылысь 3 представлениеысь абу унджык да аттьöалöмöн 5-ысь абу унджык 
календарнöй во чöж);

7) Коми Республикаын кар кытшса либö муниципальнöй районса муниципальнöй 
юкöнлöн бöрйöм орган, Коми Республикаын кар кытшлöн либö муниципальнöй районлöн 
муниципальнöй юкöнса юралысь (Почёт грамотаöн ошкöм йылысь 2 представлениеысь 
абу унджык да аттьöалöмöн 3-ысь абу унджык календарнöй во чöж быд вöзйысьöн).»;

2) содтыны татшöм 51 пункт:
«51. Почёт грамотаöн, аттьöалöмöн ошкöм йылысь представление пыртан инöд оз 

сетсьы мöд мортлы, кодöс индöма тайö Пöрадоклöн да условиеяслöн 5 пунктын. Почёт 
грамотаöн, аттьöалöмöн ошкöм йылысь представление пыртан збыльмöдтöм инöдöн оз 
вермыны вöдитчыны локтан календарнöй воö.»;

3) 71 пунктын:
а) медводдза абзац гижны тадзи:
«71. Сэк, кор мортöс Почёт грамотаöн либö аттьöалöмöн ошкöм вылö пыртöм доку-

ментъяс оз лöсявны корöмъяслы, кутшöмъясöс индöма 6, 61 пунктъясын, а юридическöй 
кывкутысьöс (уджалан коллективöс) ошкöм вылö – кутшöмöс индöма тайö Пöрадоклöн 
да условиеяслöн 7 пунктын, Коми Республикалöн Каналан Сöветса Веськöдлысь бергöдö 
индöм документъяссö вöзйысьлы Коми Республикалöн Каналан Сöветса Аппаратын 
найöс пасъян лунсянь 10 уджалан лунöн.»;

б) мöд абзацын «мортöс» кыв бöрын содтыны «, юридическöй кывкутысьöс (уд-
жалан коллективöс) ошкöм»;

4) 8 пунтын:
а) медводдза абзацын «представление водзвыв видлалöм» кывъяс вежны «пред-

ставление видлалöм» кывъясöн;
б) мöд абзац гижны тадзи:
«Почёт грамотаöн либö аттьöалöмöн ошкöм йылысь представление видлалан 

кывкöртöдъяс серти Пыр уджалысь комиссия ыстö Коми Республикалöн Каналан Сöветса 
Веськöдлысьлы индöм представление вылö ассьыс помшуöмсö.»;

5) 9 пунктын:
а) медводдза абзац киритны;
б) мöд абзацын «Президиум» кыв вежны «Пыр уджалан комиссия» кывъясöн;
6) 10 пунтын «Президиумлöн» кыв вежны «Пыр уджалысь комиссиялöн» кывъясöн.
3. Тайö Шуöмыс вынсялö 2016 вося косму тöлысь 1 лунсянь. Тайö Шуöмын  

2 пунктлöн 1 пунктувса положениеяс оз паськавны Коми Республикаса Каналан Сöветлöн 
Почёт грамотаöн, аттьöалöмöн ошкöм йылысь представлениеяс вылö, кутшöмъясöс 
пыртöма 2016 вося тöвшöр тöлысь 1 лунсянь 2016 вося рака тöлысь 31 лунöдз.

Коми Республикалöн  
Каналан Сöветса  
Веськöдлысь	 Н.Б. ДОРОФЕЕВА

Сыктывкар
2016 вося урасьöм тöлысь 18 лун
VІ-2/18 №

КОМИ РЕСПУБЛИКАСА КАНАЛАН СÖВЕТЛÖН  
ШУÖМ

32  Арлыд чинтöм йылысь, кор Россия Федерацияса граждана, кодъяс 
олöны Коми Республика мутасын, вермöны ньöбны вöралöм вылö шыльыд 
ствола кузь ствола лыйсян оружие3

«Оружие йылысь» Федеральнöй оланпаслöн 13 статьяса мöд юкöн серти да «Коми 
Республикалöн Каналан Сöвет йылысь» Коми Республикаса Оланпаслöн 8 статьяса  
3 юкöнлöн 24 пункт подув вылын Коми Республикаса Каналан Сöвет шуис:

1. Россия Федерацияса граждана, кодъяс олöны Коми Республикалöн сиктса олан 
пунктъясын да кодъяс кыйсьöны-вöралöны, а сідзжö кöр видзысьяслöн семьяö пырысьяс 
вермöны ньöбны вöралöм вылö шыльыд ствола кузь ствола лыйсян оружие 16 арöссянь.

2. Тайö Шуöмыс вынсялö сійöс официальнöя йöзöдöмсянь дас лун кольöм бöрын.

Коми Республикалöн  
Каналан Сöветса  
Веськöдлысь	 Н.Б. ДОРОФЕЕВА

Сыктывкар
2016 вося урасьöм тöлысь 18 лун
VІ-2/32 №

3	 Медводдзаысь йöзöдöма «Коми Республикаса канму власьт органъясöн примитöм инöда акт, 
мукöд официальнöй юöр лыддьöг» сетевöй изданиеын 2016 во урасьöм тöлысь 25 лунö.

32 ст.

КОЙМÖД ЮКÖД

КОМИ РЕСПУБЛИКАСА ЮРАЛЫСЬЛÖН ИНДÖД

33  «Коми Республика мутасын вöралан угоддьöясын, федеральнöй 
тöдчанлуна торйöн видзан вöр-ва мутасъяс кындзи, вöравны позяна сикасъяс 
да вöралöм вылö параметръяс урчитöм йылысь» Коми Республикаса 
Юралысьлöн 2012 во моз тöлысь 29 лунся 106 №-а Индöдö вежсьöм пыртöм 
йылысь» Коми Республикаса Юралысьлöн 2015 во косму тöлысь 17 лунся 
45 №-а Индöд вынтöмöн лыддьöм йылысь4

Шуа:
1. Лыддьыны вынтöмöн «Коми Республика мутасын вöралан угоддьöясын, 

федеральнöй тöдчанлуна торйöн видзан вöр-ва мутасъяс кындзи, вöравны позяна си-
касъяс да вöралöм вылö параметръяс урчитöм йылысь» Коми Республикаса Юралысьлöн  
2012 во моз тöлысь 29 лунся 106 №-а Индöдö вежсьöм пыртöм йылысь» Коми Респу-
бликаса Юралысьлöн 2015 во косму тöлысь 17 лунся 45 №-а Индöд.

2. Тайö Индöдыс вынсялö сійöс кырымалан лунсянь. 

Коми Республикаса Юралысьлысь 
могъяс недыр олöмö пöртысь 	 С. ГАПЛИКОВ

Сыктывкар
2016 вося урасьöм тöлысь 8 лун
13 №

КОМИ РЕСПУБЛИКАСА ЮРАЛЫСЬЛÖН ИНДÖД

34  «2015 во моз тöлысь 1 лунсянь 2016 во моз тöлысь 1 лунöдз кадколаст 
вылö Коми Республика мутасын вöралан озырлун вылö кыйсян лимитъяс 
вынсьöдöм йылысь» Коми Республикаса Юралысьлöн 2015 во сора тöлысь 
21 лунся 84 №-а Индöдлысь торъя положениеяс вынтöмöн лыддьöм йылысь5

1. Лыддьыны вынтöмöн «2015 во моз тöлысь 1 лунсянь 2016 во моз тöлысь 1 лунöдз 
кадколаст вылö Коми Республика мутасын вöралан озырлун вылö кыйсян лимитъяс 
вынсьöдöм йылысь» Коми Республикаса Юралысьлöн 2015 во сора тöлысь 21 лунся  
84 №-а Индöдлысь татшöм положениеяс:

1) 1 пунктлöн 1 пунктувса «а» пунктув;
2) Коми Республика мутасын вöралан озырлун вылö кыйсян квотаяслысь 3 –  

5 графаяс, мыйясöс вынсьöдöма Индöдöн (содтöд).
2. Тайö Индöдыс вынсялö сійöс кырымалан лунсянь.

Коми Республикаса Юралысьлысь 
могъяс недыр олöмö пöртысь	 С. ГАПЛИКОВ

Сыктывкар
2016 вося урасьöм тöлысь 8 лун
14 №

4	 Медводдзаысь йöзöдöма «Коми Республикаса канму власьт органъясöн примитöм инöда акт, 
мукöд официальнöй юöр лыддьöг» сетевöй изданиеын 2016 во урасьöм тöлысь 9 лунö.

5	 Медводдзаысь йöзöдöма «Коми Республикаса канму власьт органъясöн примитöм инöда акт, 
мукöд официальнöй юöр лыддьöг» сетевöй изданиеын 2016 во урасьöм тöлысь 8 лунö.

33-34 ст.

КОМИ РЕСПУБЛИКАСА ЮРАЛЫСЬЛÖН ИНДÖД

35  Чина кывкутана могъяс збыльмöдігöн интересъясын ёсьлунöдз 
вайöдысь либö вайöдны вермысь аслыс коланлун артмöм йылысь  
Коми Республикаса олöмö пöртысь власьт тэчасын Коми Республикаса 
канму чинъясын уджалысь йöзöн, Коми Республикаса канму гражданскöй 
служащöйясöн юöртан пöрадок йылысь да Коми Республикаса Юралысьлöн 
öткымын индöдö вежсьöмъяс пыртöм йылысь6

Шуа:
1. Вынсьöдны Чина кывкутана могъяс збыльмöдігöн интересъясын ёсьлунöдз 

вайöдысь либö вайöдны вермысь аслыс коланлун артмöм йылысь Коми Республикаса 
олöмö пöртысь власьт тэчасын Коми Республикаса канму чинъясын уджалысь йöзöн, 
Коми Республикаса канму гражданскöй служащöйясöн юöртан пöрадок 1 №-а содтöд 
серти.

2. Коми Республикаса Веськöдлан котырлöн кипод улын либö Коми Республикаса 
министерствояслöн ведомство улö пырысь Коми Республикалöн олöмö пöртысь власьт 
органъясса да Коми Республикаса Юралысьлöн кипод улын олöмö пöртысь власьт тэча-
сын органъясса юрнуöдысьяслы 2016 вося рака тöлысь 1 лунöдз примитны нормативнöй 
инöда актъяс, кутшöмъяс збыльмöдöны тайö Индöдсö.

3. Вöзйыны:
1) Коми Республикаса канму власьт органъяслы, Коми Республикаса канму ор-

ганъяслы, кодъясöс абу урчитöма тайö Индöдлöн 2 пунктын, примитны нормативнöй 
инöда актъяс:

а) кутшöмъяс урчитöны чина кывкутана могъяс збыльмöдігöн интересъясын 
ёсьлунöдз вайöдысь либö вайöдны вермысь аслыс коланлун артмöм йылысь Коми 
Республикаса канму власьт индöм органъясын, Коми Республикаса канму органъясын 
Коми Республикаса канму чинъясын уджалысь йöзöн юöртан пöрадок;

б) кутшöмъяс могмöдöны Пöрадок збыльмöдöм, мый вынсьöдöма тайö Индöдöн, 
Коми Республикаса канму гражданскöй служащöйяс серти, кодъяс уджалöны чинъя-
сын Коми Республикаса канму власьт индöм органъясын, Коми Республикаса канму 
органъясын;

2) Коми Республикаын меставывса асвеськöдлан органъясса юрнуöдысьяслы 
примитны нормативнöй инöда актъяс, кутшöмъяс урчитöны чина кывкутана могъяс 
збыльмöдігöн интересъясын ёсьлунöдз вайöдысь либö вайöдны вермысь аслыс ко-
ланлун артмöм йылысь муниципальнöй чинъясын уджалысь йöзöн, муниципальнöй 
служащöйясöн юöртан пöрадок.

4. Пыртны Коми Республикаса Юралысьлöн öткымын индöдö вежсьöмъяс 2 №-а 
содтöдын индöм лыддьöг серти.

5. Тайö Индöдыс вынсялö сійöс кырымалан лунсянь.

Коми Республикаса Юралысьлысь  
могъяс недыр олöмö пöртысь	 С. ГАПЛИКОВ

Сыктывкар
2016 вося урасьöм тöлысь 19 лун
22 №

6	 Медводдзаысь йöзöдöма «Коми Республикаса канму власьт органъясöн примитöм инöда акт, 
мукöд официальнöй юöр лыддьöг» сетевöй изданиеын 2016 во урасьöм тöлысь 20 лунö.

ВЫНСЬÖДÖМА
Коми Республикаса Юралысьлöн

2016 во урасьöм тöлысь 19 лунся 22 №-а Индöдöн
(1 №-а СОДТÖД)

Чина кывкутана могъяс збыльмöдігöн интересъясын ёсьлунöдз 
вайöдысь либö вайöдны вермысь аслыс коланлун артмöм йылысь 

Коми Республикаса олöмö пöртысь власьт тэчасын  
Коми Республикаса канму чинъясын уджалысь йöзöн,  

Коми Республикаса канму гражданскöй служащöйясöн юöртан 
ПÖРАДОК

1. Тайö Пöрадок ладмöдö чина кывкутана могъяс збыльмöдігöн интересъясын 
ёсьлунöдз вайöдысь либö вайöдны вермысь аслыс коланлун артмöм йылысь Коми Респу-
бликаса олöмö пöртысь власьт тэчасын Коми Республикаса канму чинъясын уджалысь 
йöзöн, Коми Республикаса канму гражданскöй служащöйясöн (водзö лöсялöмöн - канму 
чинъясын уджалысь йöз, гражданскöй служащöйяс) юöртан юалöмъяс.

Юöрсö оформитöны чина кывкутана могъяс збыльмöдігöн интересъясын ёсьлунöдз 
вайöдысь либö вайöдны вермысь аслыс коланлун артмöм йылысь гижöда уведомлениеöн 
(водзö - уведомление).

2. Канму чинъясын уджалысь йöз, кодъясöс индöма «Коми Республикаса Юралысь, 
Коми Республикаса Веськöдлан котыр да Коми Республикаса олöмö пöртысь власьт 
тэчасын органъяс йылысь» Коми Республикаса Оланпаслöн 3 статьяса 1 юкöнлöн  
2 – 11 пунктъясын, а сідзжö Коми Республикаса министерствояслöн ведомство улö пы-
рысь Коми Республикалöн олöмö пöртысь власьт органъясса юрнуöдысьяс мöдöдöны 
Коми Республикаса Юралысьлы уведомление, кутшöмöс лöсьöдöма тайö Пöрадок дорö  
1 содтöдын индöм форма серти.

3. Гражданскöй служащöйяс, Коми Республикаса министерствояслöн ведомство улö 
пырысь Коми Республикалöн олöмö пöртысь власьт органъясса юрнуöдысьяс кындзи, 
мöдöдöны Коми Республикалöн канму власьт лöсялана органса, Коми Республикаса 
канму органса юрнуöдысьлы (водзö – Коми Республикаса канму орган) уведомление, 
кутшöмöс лöсьöдöма тайö Пöрадок дорö 2 содтöдын индöм форма серти.

4. Коми Республикалöн Веськöдлан котырса Веськöдлысьлысь да Коми Республи-
каса Юралысьлöн Администрацияса Юрнуöдысьлысь уведомлениесö видлалö ачыс 
Коми Республикаса Юралысь.

5. Гражданскöй служащöйяссянь, кодъяс уджалöны Коми Республикаса канму ор-
ганъясса юрнуöдысьясöс вежысьяс чинын, Коми Республикаса Юралысьлы мöдöдöм 
уведомлениеяссö, тайö Пöрадокса 4 пунктын индöм уведомлениеяс кындзи, а сідзжö 
Коми Республикаса канму органъясса юрнуöдысьяслы мöдöдöм уведомлениеяссö 
видлалö Коми Республикаын коррупциялы паныд удж ладмöдан комиссияса президиум 
(водзö – Комиссияса президиум).

6. Гражданскöй служащöйяссянь уведомлениеяссö, кутшöмъясöс Комиссияса 
президиум оз видлав, видлалö Коми Республикаса канму гражданскöй служащöйяслöн 
служебнöй оласног дорö корöмъясö кутчысьöм да интересъясын ёсьлун ладмöдöм 
серти Коми Республикалöн канму органса комиссия (водзö - Коми Республикаса канму 
органса комиссия).

7. Коми Республикалöн Веськöдлан котырса Веськöдлысьлысь да Коми Респу-
бликаса Юралысьлöн Администрацияса Юрнуöдысьлысь уведомлениеяссö видлалан 
бöртасъяс серти Коми Республикаса Юралысь примитö татшöм помшуöмъясысь öтиöс:

а) лыддьыны, мый уведомление ыстысь мортöн чина кывкутана могъяс збыльмöдігöн 
интересъясын ёсьлуныс абу;

б) лыддьыны, мый уведомление ыстысь мортöн чина кывкутана могъяс збыльмöдігöн 
артмöм аслыс коланлуныс вайöдö либö вермö вайöдны интересъясын ёсьлунöдз;

в) лыддьыны, мый уведомление ыстысь морт абу кутчысьöма интересъясын 
ёсьлунсö ладмöдан корöмъясö.

8. Тайö Порадоклöн 7 пунктса «б» пунктулöн урчитöм помшуöм примитöм дырйи 
Коми Республикаса Юралысь Россия Федерацияса оланпастэчас серти примитö мераяс 
либö могмöдö, медым примитасны интересъясын ёсьлун бырöдан либö ладмöдан мераяс, 
либö вöзйö мортлы, коді мöдöдіс уведомлениесö, примитны татшöм мераяссö.

Тайö Пöрадоклöн 7 пунктса «в» пунктулöн урчитöм помшуöм примитöм дырйи 
Коми Республикаса Юралысь Россия Федерацияса оланпастэчас серти примитö морт 
серти, коді мöдöдіс уведомлениесö, кывкутан мераяс збыльмöдöм йылысь помшуöм.

9. Комиссияса президиум видлалö уведомлениеяссö да примитö на серти помшуöмъяс 
сэтшöм пöрадок серти, кутшöмöс урчитöма Коми Республикаын коррупциялы паныд 
удж ладмöдан комиссияса президиумöн юалöмъяс, кутшöмъяс йитчöмаöсь Коми Респу-
бликаса торъя канму чинъясын, Коми Республикаса торъя канму гражданскöй служба 
чинъясын уджалысь йöзлöн служебнöй (чина) оласног дорö корöмъясö кутчысьöмкöд 
да интересъясын ёсьлун ладмöдöмкöд, Коми Республикаса канму органъясын, Коми 
Республикаын меставывса асвеськöдлан органъясын, а сідзжö Коми Республикаса канму 
учреждениеясын коррупциялы паныд удж нуöдан мераяс збыльмöдöмкöд, видлалан 
пöрадок йылысь положениеöн, мый вынсьöдöма «Коррупциялы паныд удж нуöдан 
юкöнын удж котыртöмсö бурмöдан мераяс йылысь» Коми Республикаса Юралысьлöн 
2015 во йирым тöлысь 9 лунся 108 №-а Индöдöн (4 №-а содтöд).

10. Коми Республикалöн канму органса комиссия видлалö уведомлениеяссö да 
примитö на серти помшуöмъяс Коми Республикаса канму гражданскöй служащöйяслöн 
служебнöй оласног дорö корöмъясö кутчысян да интересъясын ёсьлун ладмöдан комисси-
яяс йылысь положениеöн урчитöм пöрадок серти, мый вынсьöдöма «Коми Республикаса 
канму гражданскöй служащöйяслöн служебнöй оласног дорö корöмъясö кутчысян да 
интересъясын ёсьлун ладмöдан комиссияяс йылысь» Коми Республикаса Юралысьлöн 
2010 во моз тöлысь 26 лунся 120 №-а Индöдöн.

Чина кывкутана могъяс збыльмöдігöн
интересъясын ёсьлунöдз вайöдысь

либö вайöдны вермысь аслыс коланлун артмöм йылысь
Коми Республикаса олöмö пöртысь власьт тэчасын

Коми Республикаса канму чинъясын уджалысь йöзöн,
Коми Республикаса канму гражданскöй служащöйясöн

юöртан пöрадок дорö
1 СОДТÖД

(форма)

Коми Республикаса Юралысьлы
__________________________-сянь
______________________________

(Н.В.О., уджалан чин)

Чина кывкутана могъяс збыльмöдігöн 
интересъясын ёсьлунöдз вайöдысь 

либö вайöдны вермысь аслыс коланлун артмöм йылысь 
УВЕДОМЛЕНИЕ

1. Юöрта чина кывкутана могъяс збыльмöдігöн интересъясын ёсьлунöдз вайöдысь 
либö вайöдны вермысь меным коланлун артмöм йылысь (коланасö визьнитны).

Лоöмторъяс, кутшöмъяс лоöны аслыс коланлун артман подулöн:
___________________________________________________________________________
___________________________________________________________________________.

Чина кывкутана могъяс, кутшöмъясöс збыльмöдöм вылö тöдчö либö вермас тöдчыны 
аслыс коланлуныс: ___________________________________________________________

___________________________________________________________________________.
Интересъясын ёсьлун бырöдöм либö ладмöдöм серти вöзъян мераяс: __________

_________________________________________________________________________
___________________________________________________________________________.

2. Кöсъя (ог кöсйы) ачым лоны Коми Республикаын коррупциялы паныд удж 
ладмöдан комиссияса президиумлöн чукöртчылöм вылын 
(коланасö визьнитны).*

20__ вося __________ «__» лун _____________________	 _________________
				    (уведомление сетысь (ыстысь)		  (кырымпас гöгöрвоöдöм)
				              мортлöн кырымпас)   

* 2 пунктсö оз гижны сэк, кор уведомлениесö сетö Коми Республикалöн Веськöдлан 
котырса Веськöдлысь, Коми Республикаса Юралысьлöн Администрацияса Юрнуöдысь.

Чина кывкутана могъяс збыльмöдігöн
интересъясын ёсьлунöдз вайöдысь

либö вайöдны вермысь аслыс коланлун артмöм йылысь
Коми Республикаса олöмö пöртысь власьт тэчасын

Коми Республикаса канму чинъясын уджалысь йöзöн,
Коми Республикаса канму гражданскöй служащöйясöн

юöртан пöрадок дорö
2 СОДТÖД

(форма)

_____________________________________
(Коми Республикалöн канму власьт органса/

Коми Республикаса канму органса
юрнуöдысьлöн чин ним)

________________________________-сянь
_____________________________________

(Н.В.О., уджалан чин)

Чина кывкутана могъяс збыльмöдігöн 
интересъясын ёсьлунöдз вайöдысь 

либö вайöдны вермысь аслыс коланлун артмöм йылысь 
УВЕДОМЛЕНИЕ

Юöрта чина кывкутана могъяс збыльмöдігöн интересъясын ёсьлунöдз вайöдысь 
либö вайöдны вермысь меным коланлун артмöм йылысь (коланасö визьнитны).

Лоöмторъяс, кутшöмъяс лоöны аслыс коланлун артман подулöн:
___________________________________________________________________________
___________________________________________________________________________.

Чина кывкутана могъяс, кутшöмъясöс збыльмöдöм вылö тöдчö либö вермас тöдчыны 
аслыс коланлуныс: __________________________________________________________
___________________________________________________________________________.

Интересъясын ёсьлун бырöдöм либö ладмöдöм серти вöзъян мераяс: ___________
__________________________________________________________________________
___________________________________________________________________________.

Кöсъя (ог кöсйы) ачым лоны Коми Республикаын коррупциялы паныд удж ладмöдан 
комиссияса президиумлöн, канму гражданскöй служащöйяслöн служебнöй оласног дорö 
корöмъясö кутчысян да интересъясын ёсьлун ладмöдан комиссиялöн чукöртчылöм вы-
лын (коланасö визьнитны).

20__ вося __________ «__» лун _____________________	 _________________
				    (уведомление сетысь (ыстысь)		  (кырымпас гöгöрвоöдöм)
				             мортлöн кырымпас)

СОДТÖД
Коми Республикаса Юралысьлöн

2016 во урасьöм тöлысь 19 лунся 22 №-а Индöд дорö
(2 №-а СОДТÖД)

Коми Республикаса Юралысьлöн  
öткымын индöдö пыртöм вежсьöмъяс 

ЛЫДДЬÖГ

1. «Коми Республикаса канму гражданскöй служащöйяслöн служебнöй оласног 
дорö корöмъясö кутчысян да интересъясын ёсьлун ладмöдан комиссияяс йылысь» Коми 
Республикаса Юралысьлöн 2010 во моз тöлысь 26 лунся 120 №-а Индöдын:

Коми Республикаса канму гражданскöй служащöйясöн служебнöй оласног дорö 
корöмъясö кутчысян да интересъясын ёсьлун ладмöдан комиссияяс йылысь положени-
еын, кутшöмöс вынсьöдöма Индöдöн (содтöд):

1) 4 пунктын «(канму служащöйяс кындзи, кодъяс уджалöны канму органъясса 
юрнуöдысьясöс вежысьяс чинъясын)» кывъяс вежны «(канму служащöйяс кындзи, 
кодъяс уджалöны Коми Республикаса министерствояслöн ведомство улö пырысь Коми 
Республикалöн олöмö пöртысь власьт органъясса юрнуöдысьяс чинъясын, канму ор-
ганъясса юрнуöдысьясöс вежысьяс чинъясын)» кывъясöн;

2) 5 пунктын «Канму органъясса юрнуöдысьясöс вежысьяс чинъясын уджалысь» 
кывъяс вежны «Коми Республикаса министерствояслöн ведомство улö пырысь Коми 
Республикалöн олöмö пöртысь власьт органъясса юрнуöдысьяс чинъясын, канму ор-
ганъясса юрнуöдысьясöс вежысьяс чинъясын уджалысь» кывъясöн;

3) 16 пунктын:
«б» пунктулö содтыны татшöм витöд абзац:
«чина кывкутана могъяс збыльмöдігöн интересъясын ёсьлунöдз вайöдысь либö 

вайöдны вермысь аслыс коланлун артмöм йылысь канму служащöйлöн уведомление;»;
4) 171 пунктса нёльöд сёрникузя киритны;
5) 173 пунктса мöд сёрникузя киритны;
6) содтыны татшöм 174 пункт:
«174. Тайö Положениелöн 16 пунктса «б» пунктувлöн витöд абзацын индöм 

уведомлениесö видлалö канму органса кадрöвöй служба, коді уведомление видлалан 
бöртасъяс серти дасьтö подулалöм кывкöртöд.»;

7) содтыны татшöм 175 пункт:
«175. Тайö Положениелöн 16 пунктса «б» пунктувлöн мöд абзацын индöм шыöдчöм 

либö тайö Положениелöн 16 пунктса «б» пунктувлöн витöд абзацын да «д» пунктулын 
индöм уведомлениеяс видлалан бöртасъяс серти подулалöм кывкöртöд дасьтігöн кан-
му органлöн кадрöвöй службаса чина йöзлöн эм инöд нуöдны собеседование канму 
служащöйкöд, коді сетіс шыöдчöмсö либö уведомлениесö, босьтны сылысь гижöда 
гöгöрвоöдöмъяс, а канму органса юрнуöдысь урчитöм пöрадок серти вермö мöдöдны 
канму органъясö, меставывса асвеськöдлан органъясö да колана организацияясö за-
просъяс. Шыöдчöм либö уведомление воан лунсянь 7 уджалан лун чöжöн шыöдчöмсö 
либö уведомлениесö, а сідзжö кывкöртöдсö да мукöд материалсö сетöны комиссияса 
веськöдлысьлы. Запросъяс сетöм дырйи шыöдчöмсö либö уведомлениесö, а сідзжö 
кывкöртöдсö да мукöд материалсö сетöны комиссияса веськöдлысьлы шыöдчöм либö 
уведомление воан лунсянь 45 лун чöжöн. Индöм кадколастсö позьö нюжöдны, но  
30 лунысь оз дырджык кежлö.»;

8) 18 пунктса «а» пунктув гижны тадзи:
«а) 10 луна кадколаст чöжöн индö комиссиялысь чукöртчылан кадпассö. Та дырйи 

комиссиялысь чукöртчылан кадпассö оз позь индыны пасйöм юöр воан лунсянь 20 лу-
нысь сёрджык, тайö Положениелöн 181 пунктöн урчитöм случай кындзи;»;

9) 181 пункт гижны тадзи:
«181. Тайö Положениелöн 16 пунктса «б» пунктувлöн коймöд да нёльöд абзацъясын 

индöм заявлениеяс видлалöм кузя комиссиялöн чукöртчылöм пырджык нуöдсьö чöжöс 
йылысь, эмбур да эмбур сяма кöсйысьöмъяс йылысь тöдмöгъяс сетöм вылö урчитöм 
кадколаст колян лунсянь öти тöлысьысь оз сёрджык.

Тайö Положениелöн 16 пунктса «д» пунктулын индöм уведомление пырджык 
видлавсьö комиссиялöн локтан (планöвöй) чукöртчылöм вылын.»;

10) 19 пункт гижны тадзи:
«19. Комиссиялöн чукöртчылöм пырджык нуöдсьö канму служащöй дырйи, код 

серти видлавсьö служебнöй оласног дорö корöмъясö да (либö) интересъясын ёсьлун 
ладмöдöм йылысь корöмъясö кутчысьöм йылысь юалöм, либö гражданин дырйи, 
коді уджавліс канму органын канму служба чинын. Канму служащöй либö гражда-
нин индö шыöдчöмын, заявлениеын либö уведомлениеын, кутшöмъясöс сетöны тайö 
Положениелöн 16 пунктса «б» пунктув да «в» пунктувса мöд абзац, 172 пункт серти, 
мый ачыс кöсйö лоны комиссиялöн чукöртчылöм вылын.»;

11) содтыны татшöм 191 пункт:
«191. Комиссиялöн чукöртчылöмъяс вермöны нуöдсьыны канму служащöйтöг либö 

гражданинтöг сэк, кор:
а) тайö Положениелöн 16 пунктса «б» пунктув да «в» пунктувса мöд абзац,  

172 пункт серти сетöм шыöдчöмын, заявлениеын либö уведомлениеын абу индöма, мый 
канму служащöй либö гражданин ачыс кöсйö лоны комиссиялöн чукöртчылöм вылын;

б) канму служащöй либö гражданин, коді ачыс кöсйö лоны комиссиялöн чукöртчылöм 
вылын да кодлы колана ногöн вöлі юöртöма сійöс нуöдан кад да ин йылысь, эз локны 
комиссиялöн чукöртчылöм вылö.»;

12) содтыны татшöм 253 пункт:
«253. Тайö Положениелöн 16 пунктса «б» пунктувлöн витöд абзацын индöм юалöм 

видлалан кывкöртöдъяс серти комиссия примитö татшöм помшуöмъясысь öтиöс:
а) лыддьыны, мый канму служащöйöн чина кывкутана могъяс збыльмöдігöн ин-

тересъясын ёсьлуныс абу;
б) лыддьыны, мый канму служащöйöн чина кывкутана могъяс збыльмöдігöн 

артмöм аслыс коланлуныс вайöдö либö вермö вайöдны интересъясын ёсьлунöдз. Татшöм 
случайын комиссия вöзйö канму служащöйлы да (либö) канму органса юрнуöдысьлы 
примитны интересъясын ёсьлун ладмöдан либö сійöс водзвыв öлöдан мераяс;

в) лыддьыны, мый канму служащöй абу кутчысьöма интересъясын ёсьлунсö 
ладмöдöм йылысь корöмъясö. Татшöм случайын комиссия вöзйö канму органса 
юрнуöдысьлы збыльмöдны канму служащöй серти торъя кывкутан мера.»;

13) 26 пунктын «22 - 25, 251, 252 пунктъясын» кывъяс вежны «22 - 25, 251 -  
253 пунктъясын» кывъясöн;

14) 33 пунктын:
медводдза абзацын «3 луна кадколаст чöжöн» кывъяс вежны «7 луна кадколаст 

чöжöн» кывъясöн;
мöд абзацын «3 уджалан лун чöжöн» кывъяс вежны «7 уджалан лун чöжöн» 

кывъясöн.
2. «Коррупциялы паныд удж нуöдан юкöнын удж котыртöмсö бурмöдан мераяс йы-

лысь» Коми Республикаса Юралысьлöн 2015 во йирым тöлысь 9 лунся 108 №-а Индöдын:
1) 3 пунктын «Коми Республикалöн канму органъясса юрнуöдысьясöс вежысьяс 

чинъясын уджалысь» кывъяс вежны «Коми Республикаса министерствояслöн ведом-
ство улö пырысь Коми Республикалöн олöмö пöртысь власьт органъясса юрнуöдысьяс 
чинъясын, Коми Республикалöн канму органъясса юрнуöдысьясöс вежысьяс чинъясын 
уджалысь» кывъясöн;

2) 4 пунктса 2 пунктув гижны тадзи:
«2) Коми Республикаын коррупциялы паныд удж ладмöдан комиссиялöн 

президиумöн юалöмъяс, кутшöмъяс йитчöмаöсь Коми Республикаса торъя канму 
чинъясын, Коми Республикаса торъя канму гражданскöй служба чинъясын уджалысь 
йöзлöн служебнöй (чина) оласног дорö корöмъясö кутчысьöмкöд да интересъясын ёсьлун 
ладмöдöмкöд, Коми Республикаса канму органъясын, Коми Республикаын меставывса 
асвеськöдлан органъясын, а сідзжö Коми Республикаса канму учреждениеясын корруп-
циялы паныд удж нуöдан мераяс збыльмöдöмкöд, видлалан пöрадок йылысь положение 
4 №-а содтöд серти.»;

3) Коми Республикаын коррупциялы паныд удж ладмöдан комиссиялöн президиумöн 
юалöмъяс, кутшöмъяс йитчöмаöсь Коми Республикаса канму чинъясын уджалысь йöзлöн, 
Коми Республикалöн канму органъясса юрнуöдысьясöс вежысьяс чинъясын уджалысь 
Коми Республикаса канму гражданскöй служащöйяслöн служебнöй (чина) оласног дорö 
корöмъясö кутчысьöмкöд да интересъясын ёсьлун ладмöдöмкöд, Коми Республикаса 
канму органъясын, Коми Республикаын меставывса асвеськöдлан органъясын, а сідзжö 
Коми Республикаса канму учреждениеясын коррупциялы паныд удж нуöдан мераяс 
збыльмöдöмкöд, видлалан пöрадок йылысь положениеын, мый вынсьöдöма Индöдöн 
(4 №-а содтöд):

а) нимсö гижны тадзи:
«Коми Республикаын коррупциялы паныд удж ладмöдан комиссиялöн президиумöн 

юалöмъяс, кутшöмъяс йитчöмаöсь Коми Республикаса торъя канму чинъясын, Коми 
Республикаса торъя канму гражданскöй служба чинъясын уджалысь йöзлöн служебнöй 
(чина) оласног дорö корöмъясö кутчысьöмкöд да интересъясын ёсьлун ладмöдöмкöд, 
Коми Республикаса канму органъясын, Коми Республикаын меставывса асвеськöдлан 
органъясын, а сідзжö Коми Республикаса канму учреждениеясын коррупциялы паныд 
удж нуöдан мераяс збыльмöдöмкöд, видлалан пöрадок йылысь положение»;

б) 1 пунктын:
«а» пунктулын «Коми Республикаса канму чинъясын уджалысь йöз (водзö – чина 

йöз) да Коми Республикалöн канму власьт органъясса, Коми Республикалöн канму 
органъясса юрнуöдысьясöс вежысьяс чинъясын уджалысь Коми Республикаса канму 
гражданскöй служащöйяс» кывъяс вежны «Коми Республикаса олöмö пöртысь власьт 
тэчасын Коми Республикаса канму чинъясын уджалысь йöз, кодъясöс индöма «Коми 
Республикаса Юралысь, Коми Республикаса Веськöдлан котыр да Коми Республикаса 
олöмö пöртысь власьт тэчасын органъяс йылысь» Коми Республикаса Оланпаслöн  
3 статьяса 1 юкöнлöн 2 – 11 пунктъясын (водзö - Коми Республикаса олöмö пöртысь 
власьт тэчасын канму чинъяс), Коми Республикаса Каналан Сöветлöн Аппаратса 
Юрнуöдысь, Коми Республикалöн Видзöдан-арталан палатаса Веськöдлысь, Коми 
Республикалöн бöрйысян комиссияса веськöдлысь, Коми Республикалöн бöрйысян ко-
миссияса веськöдлысьöс вежысь, Коми Республикалöн бöрйысян комиссияса секретар, 
Коми Республикалöн мутас бöрйысян комиссияса веськöдлысь, Коми Республикаын морт 
инöдъяс торъя дорйысь (водзö öтув гаралöм дырйи – чина йöз), да Коми Республикаса 
министерствояслöн ведомство улö пырысь Коми Республикалöн олöмö пöртысь власьт 
органъясса юрнуöдысьяс чинын уджалысь Коми Республикаса канму гражданскöй 
служащöйяс,» кывъясöн;

«б» пунктув гижны тадзи:
«б) Коми Республикаса олöмö пöртысь власьт тэчасын Коми Республикаса канму 

чинын либö Коми Республикаса канму гражданскöй служба чинын, кутшöмöс индöма 
тайö Положениелöн 1 пунктса «а» пунктулын, уджавлöм гражданинлöн (водзö - граж-
данин) уджалан сёрнитчöм условиеяс серти организацияын чинын уджалöм да (либö) 
гражданскöй-инöда сёрнитчöм (гражданскöй-инöда сёрнитчöмъяс) условиеяс серти 
тöлысь чöжöн сё сюрс шайтысь ыджыдджык донысь тайö организацияын удж вöчöм 

вылö (тайö организациялы услуга сетöм вылö) сöгласие сетöм йылысь шыöдчöм сэк, 
кор тайö организацияöн канмусянь (административнöя) веськöдлöм серти торъя могъяс 
пырисны сылöн чина (служебнöй) кывкутана могъясö;»;

«г» пунктулын «Коми Республикаса канму органын Коми Республикалöн канму 
органса юрнуöдысьöс вежысь чинын уджавлöм» кывъяс киритны;

в) 2 пунктын:
«а» пунктулын:
«Коми Республикалöн канму органса юрнуöдысь, коді лоö канму служащöйлöн 

веськыда юрнуöдысьöн» кывъяс вежны «канму служащöйлöн медалысьöс петкöдлысь» 
кывъясöн;

«(водзö – канму служащöйлöн медшöр юрнуöдысь)» кывъяс киритны;
г) 5 – 9 пунктъяс гижны тадзи:
«5. Президиумлысь чукöртчылöм нуöдан подувнас лоö Коми Республикаса 

Юралысьлöн Администрацияса Юрнуöдысьлöн, Президиумса веськöдлысьлöн 
помшуöм, кутшöмöс примитöма сы подув вылын, мый Президиумö воöма:

а) прöверка серти материалъяс, кутшöмöс нуöдöма Гражданаöн, кодъяс кöсйöны 
уджавны Коми Республикаса канму чинъясын, да Коми Республикаса канму чинъясын 
уджалысь йöзöн сетöм тöдмöгъяслысь збыльлунсö да тырвыйöлунсö да Коми Респу-
бликаса канму чинъясын уджалысь йöзöн дзескöдöмъясö кутчысьöмсö прöверитöм 
йылысь положение серти, мый вынсьöдöма Коми Республикаса Юралысьлöн 2012 во 
сора тöлысь 6 лунся 80 №-а Индöдöн (водзö – Коми Республикаса Юралысьлöн 2012 во 
сора тöлысь 6 лунся 80 №-а Индöдöн вынсьöдöм Положение), либö Гражданаöн, кодъяс 
кöсйöны уджавны Коми Республикаса канму гражданскöй служба чинъясын, да Коми 
Республикаса канму гражданскöй служащöйясöн сетöм тöдмöгъяслысь збыльлунсö да 
тырвыйöлунсö да Коми Республикаса канму гражданскöй служащöйяслöн служебнöй 
оласног дорö корöмъясö кутчысьöмсö прöверитöм йылысь положение серти, мый 
вынсьöдöма Коми Республикаса Юралысьлöн 2009 во öшым тöлысь 21 лунся 132 №-а 
Индöдöн (водзö – Коми Республикаса Юралысьлöн 2009 во öшым тöлысь 21 лунся 
132 №-а Индöдöн вынсьöдöм Положение), кутшöмъясöс сетöма Президиумö Коми 
Республикаса Юралысьлöн 2012 во сора тöлысь 6 лунся 80 №-а Индöдöн вынсьöдöм 
Положениелöн 15 пункт либö Коми Республикаса Юралысьлöн 2009 во öшым тöлысь 
21 лунся 132 №-а Индöдöн вынсьöдöм Положениелöн 18 пункт подув вылын;

б) чина мортöн либö канму служащöйöн служебнöй (чина) оласног дорö корöмъяс 
торкалöм йылысь мукöд материал;

в) гражданинлöн уджалан сёрнитчöм условиеяс серти организацияын чинын 
уджалöм да (либö) гражданскöй-инöда сёрнитчöм (гражданскöй-инöда сёрнитчöмъяс) 
условиеяс серти тöлысь чöжöн сё сюрс шайтысь ыджыдджык донысь тайö организаци-
яын удж вöчöм вылö (тайö организациялы услуга сетöм вылö) сöгласие сетöм йылысь 
шыöдчöм сэк, кор тайö организацияöн канмусянь (административнöя) веськöдлöм серти 
торъя могъяс пырисны сылöн чина (служебнöй) кывкутана могъясö;

г) чина мортлöн либö канму служащöйлöн аслас гöтырлöн (верöслöн) да тыр 
арлыдтöм челядьлöн чöжöс йылысь, эмбур да эмбур сяма кöсйысьöмъяс йылысь 
тöдмöгъяс пыдди пуктана помкаяс понда сетны позьтöмлун йылысь заявление;

д) чина мортлöн либö канму служащöйлöн заявление сы йылысь, мый сійö оз вермы 
пöртны олöмö «Россия Федерация мутас сайын йöзмуса банкъясын тшöтъяс (вкладъяс) 
восьтыны да кутны, кивывса сьöм да донаторъяс видзны, йöзмуса финансöвöй инстру-
ментъяс киын кутны да (либö) наöн вöдитчыны торъя категория йöзлы позьтöмлун 
йылысь» 2013 во ода-кора тöлысь 7 лунся 79-ФЗ №-а Федеральнöй оланпаслысь 
корöмъяссö, сы вöсна мый суйöрсайса канмулöн компетентнöй органъясöн арестуйтöм 
понда, вöдитчыны позьтöмлун понда тайö суйöрсайса канмулöн оланпастэчас серти, 
кодлöн мутасын эмöсь тшöтъяс (вкладъяс), видзöны йöзмуса банкын кивывса сьöм да 

донаторъяс да (либö) эмöсь йöзмуса финансöвöй инструментъяс, либö мукöд лоöмтор 
понда, кутшöмъяс оз зависитны сылöн кöсйöмысь либö сылöн гöтырлöн (верöслöн) да 
тыр арлыдтöм челядьлöн кöсйöмысь;

е) чина мортлöн либö канму служащöйлöн дона кабалаяс (участвуйтан пайяс, 
организацияяслöн уставнöй (складочнöй) капиталъясын пайяс) киын кутöм да тайö слу-
чайын интересъясын ёсьлунлысь эмлун либö абутöмлун тöдмалöм йылысь уведомление;

ж) чина мортлöн либö канму служащöйлöн мöд мынтысяна удж вöчны кöсйöм 
йылысь уведомление;

з) чина кывкутана могъяс збыльмöдігöн интересъясын ёсьлунöдз вайöдысь 
либö вайöдны вермысь аслыс коланлун артмöм йылысь уведомление, кутшöм воис 
Президиумö Чина кывкутана могъяс збыльмöдігöн интересъясын ёсьлунöдз вайöдысь 
либö вайöдны вермысь аслыс коланлун артмöм йылысь Коми Республикаса олöмö 
пöртысь власьт тэчасын Коми Республикаса канму чинъясын уджалысь йöзöн, Коми 
Республикаса канму гражданскöй служащöйясöн юöртан пöрадоклöн 5 пункт серти, 
мый вынсьöдöма Коми Республикаса Юралысьлöн 2016 во урасьöм тöлысь 19 лунся 
22 №-а Индöдöн;

и) коммерческöй либö абу коммерческöй организациялöн уведомление сы йы-
лысь, мый гражданинкöд кырымалöма уджъяс вöчöм вылö (услугаяс сетöм вылö) 
уджалан либö гражданскöй-инöда сёрнитчöм, сэк, кор тайö организацияöн канмусянь 
веськöдлöм серти торъя могъяс пырисны сылöн чина (служебнöй) кывкутана могъясö, 
кутшöмъясöс збыльмöдöма канму органын чинын уджалöм дырйи, мый воöма «Кор-
рупциялы паныд удж нуöдöм йылысь» Федеральнöй оланпаслöн 12 статьяса 4 юкöн 
серти да Россия Федерацияса удж кодекслöн 641 статья серти сэтшöм условие дырйи, 
мый индöм гражданинлы Президиум водзынджык öткажитліс сыын, медым сійö пырис 
тайö организациякöд уджалан да гражданскöй-инöда йитöдъясö либö мый гражданинлы 
тайö организацияын чинын уджалöм вылö либö тайö организацияын гражданскöй-инöда 
сёрнитчöмлöн условиеяс вылын удж сыöн вöчöм вылö сöгласие сетöм йылысь юалöмсö 
Президиумöн абу видлалöма.

6. Тайö Положениелöн 5 пунктса «в» пунктулöн урчитöм шыöдчöмын индыссьö 
гражданинлöн ов, ним, вич, сылöн чужан кадпас, канму чинысь мездöмöдз либö канму 
служба вылысь петтöдз бöръя кык во чöжöн уджалан чинъяс, коммерческöй либö абу 
коммерческöй организациялöн нимпас, меститчанін, сылöн уджсикас, чина (служебнöй) 
кывкутана могъяс, кутшöмъясöс гражданин збыльмöдö Коми Республикаса канму чи-
нын либö Коми Республикаса канму служба чинын уджалігöн коммерческöй либö абу 
коммерческöй организациякöд йитöдын, сёрнитчöм сикас (уджалан либö гражданскöй-
инöда), сылöн лоны вермана вына кадколаст, сёрнитчöм серти уджъяс (услугаяс) 
вöчöмысь (сетöмысь) мынтан мында.

Тайö Положениелöн 5 пунктса «г» пунктулын индöм заявлениесö сетöны кадколастö, 
кутшöмöс урчитöма чöжöс йылысь, эмбур да эмбур сяма кöсйысьöмъяс йылысь 
тöдмöгъяс сетöм вылö. 

7. Тайö Положениелöн 5 пунктса «в» - «и» пунктувъясын индöм шыöдчöмъяссö, 
заявлениеяссö да уведомлениеяссö водзвыв видлалö:

а) Коми Республикаса олöмö пöртысь власьт тэчасын канму чинъясын уджалысь 
либö уджавлöм йöзлысь шыöдчöмъяс, заявлениеяс да уведомлениеяс - Коми Республи-
каса Юралысьлöн Администрацияса Кадръясöн да канму наградаясöн веськöдланін;

б) тайö пунктса «а» пунктулын индытöм Коми Республикаса канму чинъясын 
уджалысь либö уджавлöм йöзлысь, а сідзжö тайö Положениелöн 1 пунктса «а» пункту-
лын индöм Коми Республикаса канму гражданскöй служба чинъясын уджавлöм либö 
уджалысь йöзлысь шыöдчöмъяс, заявлениеяс да уведомлениеяс – Коми Республикаса 
лöсялана канму органлöн кадрöвöй служба либö уполномочитöм уджалысь.

Тайö Положениелöн 5 пунктса «в» - «и» пунктувъясын индöм шыöдчöмъяссö, 
заявлениеяссö да уведомлениеяссö водзвыв видлалан бöртасъяс серти на лыдысь быд 
серти дасьтöны подулалöм кывкöртöд.

Подулалöм кывкöртöд дасьтігöн Коми Республикаса Юралысьлöн Администра-
цияса Кадръясöн да канму наградаясöн веськöдланінса, Коми Республикалöн канму 
органъясса уполномочитöм уджалысьяслöн эм инöд урчитöм пöрадок серти босьтны 
йöзлысь, кодъяс сетісны шыöдчöм, заявление да уведомление, колана гöгöрвоöдöмъяс, 
урчитöм пöрадок серти дасьтыны запросъяс канму органъясö, меставывса асвеськöдлан 
органъясö да колана организацияясö ыстöм вылö.

Шыöдчöм, заявление либö уведомление воан лунсянь 7 уджалан лун чöжöн 
шыöдчöмсö, заявлениесö либö уведомлениесö, а сідзжö подулалöм кывкöртöдсö да 
мукöд материалсö сетöны Президиумса веськöдлысьлы.

Запросъяс ыстöм дырйи шыöдчöмсö, заявлениесö либö уведомлениесö, а сідзжö 
подулалöм кывкöртöдсö да мукöд материалсö сетöны Президиумса веськöдлысьлы 
шыöдчöм, заявление либö уведомление воан лунсянь 45 уджалан лун чöжöн. Индöм 
кадколастсö позьö нюжöдны, но 30 лунысь оз дырджык кежлö.

8. Сэк, кор тайö Положениелöн 5 пунктса «г» пунктулын индöм заявлениеын 
да сійöс видлалан бöртасъяс серти дасьтöм подулалöм кывкöртöдын тырмöны по-
дувъяс, кутшöмъяс петкöдлöны, мый чина морт либö канму служащöй эз сет аслас 
гöтырлöн (верöслöн) да тыр арлыдтöм челядьлöн чöжöс йылысь, эмбур да эмбур сяма 
кöсйысьöмъяс йылысь тöдмöгъяссö подулалöм да пыдди пуктана помка понда, Прези-
диумса веськöдлысь вермö примитны помшуöм, кутшöмöс индöма тайö Положениелöн 
24 пунктса «а» пунктулын. 

Сэк, кор тайö Положениелöн 5 пунктса «д» пунктулын индöм заявлениеын да 
сійöс видлалан бöртасъяс серти дасьтöм подулалöм кывкöртöдын тырмöны подувъяс, 
кутшöмъяс петкöдлöны, мый лоöмторъяс, кутшöмъяс оз сетны пöртны олöмö «Россия 
Федерация мутас сайын йöзмуса банкъясын тшöтъяс (вкладъяс) восьтыны да кутны, 
кивывса сьöм да донаторъяс видзны, йöзмуса финансöвöй инструментъяс киын кутны 
да (либö) наöн вöдитчыны торъя категория йöзлы позьтöмлун йылысь» Федеральнöй 
оланпаслысь корöмъяс, лоöны подулалöмаöн, Президиумса веськöдлысь вермö примитны 
помшуöм, кутшöмöс индöма тайö Положениелöн 25 пунктса «а» пунктулын. 

Сэк, кор тайö Положениелöн 5 пунктса «з» пунктулын индöм уведомлениеын да 
сійöс видлалан бöртасъяс серти дасьтöм подулалöм кывкöртöдын тырмöны подувъяс, 
кутшöмъяс петкöдлöны, мый уведомление сетысь мортöн чина кывкутана могъяс 
збыльмöдігöн интересъясын ёсьлуныс абу, Президиумса веськöдлысь вермö примитны 
помшуöм, кутшöмöс индöма тайö Положениелöн 28 пунктса «а» пунктулын. 

Примитöм помшуöмсö оформитöны Президиумса веськöдлысьлöн визаöн.
Подулалöм кывкöртöдöн да сы подув вылын примитöм помшуöмöн тöдмöдöны 

Президиумö пырысьясöс Президиумлöн медматысса чукöртчылöм вылын. Президиумса 
веськöдлысьлöн помшуöмöн тöдмöдöны заявление либö уведомление сетысь мортöс 
гижöмöн сійöс примитан лунсянь 7 уджалан лун чöжöн.

Мукöд случайын Президиум примитö помшуöмсö тайö Положениеöн урчитöм 
пöрадок серти.

9. Тайö Положениелöн 5 пунктса «в» пунктулöн урчитöм шыöдчöмсö вермö сетны 
морт, коді уджалö Коми Республикаса олöмö пöртысь власьт тэчасын канму чинын 
либö Коми Республикаса канму гражданскöй служба чинын, кутшöмöс индöма тайö 
Положениелöн 1 пунктса «а» пунктулын, коді кöсйö петны удж вылысь, да сійöс видлалö 
Президиум тайö Положение серти.»;

д) 10 пункт киритны;
е) 13 пунктын «6 да 8 пунктъяс серти» кывъяс вежны «8 пункт серти» кывъясöн;
ж) 15 пунктын «20-27 пунктъясöн» кывъяс вежны «20-29 пунктъясöн» кывъясöн;

з) 16 пункт гижны тадзи:
«16. Президиумлысь чукöртчылöмсö пырджык нуöдöны морт дырйи, коді тайö 

Положение серти сетіс шыöдчöм, заявление либö уведомление. Президиумлöн 
чукöртчылöм вылын лоны кöсйöм йылысь морт, коді сетіс шыöдчöмсö, заявлениесö 
либö уведомлениесö, индö шыöдчöмын, заявлениеын либö уведомлениеын.

Президиумлысь чукöртчылöмсö позьö нуöдны морттöг, коді тайö Положение серти 
сетіс шыöдчöмсö, заявлениесö либö уведомлениесö, сэк, кор:

а) шыöдчöмын, заявлениеын либö уведомлениеын абу индöма, мый шыöдчöмсö, 
заявлениесö либö уведомлениесö сетысь морт ачыс кöсйö лоны Президиумлöн 
чукöртчылöм вылын;

б) шыöдчöмсö, заявлениесö либö уведомлениесö сетысь морт, коді кöсйис ачыс 
лоны Президиумлöн чукöртчылöм вылын да кодлы колана ногöн вöлі юöртöма сійöс 
нуöдан кад да ин йылысь, эз лок Президиумлöн чукöртчылöм вылö.»;

и) 20-29 пунктъяс гижны тадзи:
«20. Тайö Положениелöн 5 пунктса «а» пунктулын индöм юалöм видлалігöн чина 

морт серти примитöны татшöм помшуöмъясысь öтиöс:
а) урчитны, мый чина мортöн сетöм тöдмöгъяс, кутшöмъясöс индöма Положениелöн 

1 пунктса «а», «а1», «б» пунктувъясын, мый вынсьöдöма Коми Республикаса Юралысьлöн 
2012 во сора тöлысь 6 лунся 80 №-а Индöдöн, лоöны збыльöсь да тырвыйööсь;

б) урчитны, мый чина мортöн сетöм тöдмöгъяс, кутшöмъясöс индöма Положениелöн 
1 пунктса «а», «а1», «б» пунктувъясын, мый вынсьöдöма Коми Республикаса Юралысьлöн 
2012 во сора тöлысь 80 №-а Индöдöн, абу збыльöсь да (либö) абу тырвыйööсь;

в) урчитны, мый видлалан случайын дзескöдöмъяс, öлöдöмъяс, кывкутана могъяс, 
служебнöй оласног правилöяс, кутшöмъясöс лöсьöдöма оланпастэчасöн коррупциялы 
паныд удж нуöдöм могысь, чина мортöн торкалан признакъяс абуöсь;

г) урчитны, мый видлалан случайын дзескöдöмъяс, öлöдöмъяс, кывкутана могъяс, 
служебнöй оласног правилöяс, кутшöмъясöс лöсьöдöма оланпастэчасöн коррупциялы 
паныд удж нуöдöм могысь, чина мортöн торкалан признакъяс эмöсь.

21. Тайö Положениелöн 5 пунктса «а» пунктулын урчитöм юалöм видлалігöн канму 
служащöй серти примитöны татшöм помшуöмъясысь öтиöс:

а) урчитны, мый канму служащöйöн сетöм тöдмöгъяс, кутшöмъясöс индöма 
Положениелöн 1 пунктса «а», «а1», «б» пунктувъясын, мый вынсьöдöма Коми Респу-
бликаса Юралысьлöн 2009 во öшым тöлысь 21 лунся 132 №-а Индöдöн, лоöны збыльöсь 
да тырвыйööсь;

б) урчитны, мый канму служащöйöн сетöм тöдмöгъяс, кутшöмъясöс индöма 
Положениелöн 1 пунктса «а», «а1», «б» пунктувъясын, мый вынсьöдöма Коми Респу-
бликаса Юралысьлöн 2009 во öшым тöлысь 21 лунся 132 №-а Индöдöн, абу збыльöсь 
да (либö) абу тырвыйööсь;

в) урчитны, мый видлалан случайын дзескöдöмъяс да öлöдöмъяс, интересъясын 
ёсьлун бырöдöм да сійöс ладмöдöм йылысь корöмъяс, сыöн могъяс збыльмöдöм да 
служебнöй оласног дорö корöмъясö кутчысьöм, мый урчитöма «Коррупциялы паныд 
удж нуöдöм йылысь» Федеральнöй оланпасöн, мукöд федеральнöй оланпасöн да Коми 
Республикаса нормативнöй инöда актъясöн, канму служащöйöн торкалан признакъяс 
абуöсь;

г) урчитны, мый видлалан случайын дзескöдöмъяс да öлöдöмъяс, интересъясын ёсь-
лун бырöдöм да сійöс ладмöдöм йылысь корöмъяс, сыöн кывкутана могъяс збыльмöдöм 
да служебнöй оласног дорö корöмъясö кутчысьöм, мый урчитöма «Коррупциялы паныд 
удж нуöдöм йылысь» Федеральнöй оланпасöн, мукöд федеральнöй оланпасöн да Коми 
Республикаса нормативнöй инöда актъясöн, канму служащöйöн торкалан признакъяс 
эмöсь.

22. Тайö Положениелöн 5 пунктса «б» пунктулын индöм юалöм видлалігöн 
примитöны татшöм помшуöмъясысь öтиöс:

а) урчитны, мый видлалан случайын служебнöй (чина) оласног дорö корöмъяс чина 
мортöн либö канму служащöйöн торкалан признакъяс абуöсь;

б) урчитны, мый видлалан случайын служебнöй (чина) оласног дорö корöмъяс чина 
мортöн либö канму служащöйöн торкалан признакъяс эмöсь.

23. Тайö Положениелöн 5 пунктса «в» пунктулын индöм юалöм видлалігöн 
примитöны татшöм помшуöмъясысь öтиöс:

а) сетны сöгласие гражданинлы уджалан сёрнитчöм условиеяс серти организа-
цияын чинын уджалöм вылö да (либö) татшöм организацияын удж вöчöм вылö (тайö 
организациялы услугаяс сетöм вылö) гражданскöй-инöда сёрнитчöм условиеяс серти 
федеральнöй оланпасъясöн урчитöм случайясын, сэк, кор тайö организацияöн канму-
сянь (административнöя) веськöдлан торъя могъяс пырисны сылöн чина (служебнöй) 
кывкутана могъясö;

б) öткажитны гражданинлы организацияын уджалан сёрнитчöм условиеяс 
серти чинын уджалöм вылö да (либö) татшöм организацияын удж вöчöмын (тайö 
организациялы услугаяс сетöмын) гражданскöй-инöда сёрнитчöм условиеяс серти 
федеральнöй оланпасъясöн урчитöм случайясын, сэк, кор тайö организацияöн канму-
сянь (административнöя) веськöдлан торъя могъяс пырисны сылöн чина (служебнöй) 
кывкутана могъясö, да подулавны ассьыс öткажитöмсö.

24. Тайö Положениелöн 5 пунктса «г» пунктулын индöм юалöм видлалігöн 
примитöны татшöм помшуöмъясысь öтиöс:

а) лыддьыны, мый чина морт либö канму служащöй аслас гöтырлöн (верöслöн) да 
тыр арлыдтöм челядьлöн чöжöс йылысь, эмбур да эмбур сяма кöсйысьöмъяс йылысь 
тöдмöгъяссö эз сет подулалöм да пыдди пуктана помка понда;

б) лыддьыны, мый чина морт либö канму служащöй эз сет аслас гöтырлöн (верöслöн) 
да тыр арлыдтöм челядьлöн чöжöс йылысь, эмбур да эмбур сяма кöсйысьöмъяс йылысь 
тöдмöгъяссö пыдди пуктана помкатöг. Татшöм случайын Президиум вöзйö чина мортлы 
либö канму служащöйлы примитны индöм тöдмöгъяс сетан мераяс;

в) лыддьыны, мый чина морт либö канму служащöй эз сет аслас гöтырлöн (верöслöн) 
да тыр арлыдтöм челядьлöн чöжöс йылысь, эмбур да эмбур сяма кöсйысьöмъяс йы-
лысь тöдмöгъяссö подулавтöм помка понда да тайö лоö индöм тöдмöгъяс сетöмысь 
öткажитчанногöн.

25. Тайö Положениелöн 5 пунктса «д» пунктулын индöм юалöм видлалігöн 
примитöны татшöм помшуöмъясысь öтиöс:

а) лыддьыны, мый лоöмторъяс, кутшöмъяс оз сетны чина мортлы либö канму 
служащöйлы пöртны олöмö «Россия Федерация мутас сайын йöзмуса банкъясын тшöтъяс 
(вкладъяс) восьтыны да кутны, кивывса сьöм да донаторъяс видзны, йöзмуса финансöвöй 
документъяс киын кутны да (либö) наöн вöдитчыны торъя категория йöзлы позьтöмлун 
йылысь» Федеральнöй оланпаслысь корöмъяс, лоöны подулалöмаöн;

б) лыддьыны, мый лоöмторъяс, кутшöмъяс оз сетны чина мортлы либö канму 
служащöйлы пöртны олöмö «Россия Федерация мутас сайын йöзмуса банкъясын тшöтъяс 
(вкладъяс) восьтыны да кутны, кивывса сьöм да донаторъяс видзны, йöзмуса финансöвöй 
документъяс киын кутны да (либö) наöн вöдитчыны торъя категория йöзлы позьтöмлун 
йылысь» Федеральнöй оланпаслысь корöмъяс, оз лоны подулалöмаöн.

26. Тайö Положениелöн 5 пунктса «е» пунктулын индöм юалöм видлалігöн 
примитöны татшöм помшуöмъясысь öтиöс:

а) урчитны, мый дона кабалаяс (участвуйтан пайяс, организацияяслöн уставнöй 
(складочнöй) капиталъясын пайяс) чина мортöн либö канму служащöйöн киын кутöм 
оз вайöд да оз вермы вайöдны интересъясын ёсьлун артмöмöдз;

б) урчитны, мый дона кабалаяс (участвуйтан пайяс, организацияяслöн уставнöй 
(складочнöй) капиталъясын пайяс) чина мортöн либö канму служащöйöн киын кутöм 
вайöдас либö вермас вайöдны интересъясын ёсьлун артмöмöдз. Татшöм случайын Пре-
зидиум вöзйö чина мортлы либö канму служащöйлы примитны интересъясын ёсьлун 
бырöдан мераяс.

27. Тайö Положениелöн 5 пунктса «ж» пунктулын индöм юалöм видлалігöн 
примитöны татшöм помшуöмъясысь öтиöс:

а) урчитны, мый чина мортöн либö канму служащöйöн мöд мынтысяна удж вöчöм 
оз вайöд да оз вермы вайöдны интересъясын ёсьлун артмöмöдз;

б) урчитны, мый чина мортöн либö канму служащöйöн мöд мынтысяна удж вöчöм 
вайöдас либö вермас вайöдны интересъясын ёсьлун артмöмöдз.

28. Тайö Положениелöн 5 пунктса «з» пунктулын индöм юалöм видлалігöн 
примитöны татшöм помшуöмъясысь öтиöс:

а) лыддьыны, мый уведомление сетысь мортлöн чина кывкутана могъяс 
збыльмöдігöн интересъясын ёсьлуныс абу;

б) лыддьыны, мый уведомление сетысь мортлöн чина кывкутана могъяс 
збыльмöдігöн аслыс коланлуныс вайöдö либö вермас вайöдны интересъясын ёсьлунöдз. 
Татшöм случайын Президиум вöзйö уведомление сетысь мортлы примитны интересъ-
ясын ёсьлун бырöдан либö сійöс ладмöдан мераяс. Примитöм помшуöм йылысь Пре-
зидиум юöртö Коми Республикаса Юралысьлы либö канму служащöйлöн медалысьöс 
петкöдлысьлы;

в) лыддьыны, мый уведомление сетысь морт эз кутчысь интересъясын ёсьлун 
ладмöдöм йылысь корöмъясö. Примитöм помшуöм йылысь Президиумса веськöдлысь 
висьталö Коми Республикаса Юралысьлы либö Президиум юöртö канму служащöйлöн 
медалысьöс петкöдлысьлы.

29. Тайö Положениелöн 5 пунктса «и» пунктулын индöм юалöм видлалігöн 
примитöны татшöм помшуöмъясысь öтиöс:

а) сетны сöгласие гражданинлы уджалан сёрнитчöм условиеяс серти организация-
ын чинын уджалöм вылö да (либö) гражданскöй-инöда сёрнитчöм (гражданскöй-инöда 
сёрнитчöмъяс) условиеяс серти тöлысь чöжöн сё сюрс шайтысь ыджыдджык донысь 
тайö организацияын удж вöчöм вылö (тайö организациялы услуга сетöм вылö), кор тайö 
организацияöн канмусянь (административнöя) веськöдлан торъя могъяс пырисны сылöн 
чина (служебнöй) кывкутана могъясö;

б) урчитны, мый гражданинлöн уджалан сёрнитчöм условиеяс серти организацияын 
чинын уджалöм да (либö) тайö организацияын уджъяс вöчöм (услугаяс сетöм) торкöны 
«Коррупциялы паныд удж нуöдöм йылысь» Федеральнöй оланпаслöн 12 статьяса 
корöмъяс. Татшöм случайын Президиум вöзйö лöсялана канму органса юрнуöдысьлы 
юöртны индöм лоöмторъяс йылысь прокуратура органъясö да юöртысь организацияö.»;

к) содтыны татшöм 291 пункт:
«291. Президиумлöн эм инöд примитны мöд помшуöм, кутшöмöс абу урчитöма тайö 

Положениелöн 20 – 29 пунктъясöн. Татшöм помшуöм примитан подувъяссö да помкаяссö 
колö индыны Президиумлöн чукöртчылöмвывса сёрнигижöдын.»;

л) 31 пунктын:
медводдза абзацын «21 пунктса «а» пунктулын» кывъяс вежны «22 пунктса  

«а» пунктулын, 24 пунктса «а» пунктулын, 25 пунктса «а» пунктулын» кывъясöн;
мöд абзац киритны;
коймöд абзацын «20 пунктса «г» пунктулын, 21 пунктса «б» пунктулын» кывъяс 

вежны «20 пунктса «б», «г» пунктувъясын, 22 пунктса «б» пунктулын, 24 пунктса  
«в» пунктулын, 25 пунктса «б» пунктулын, 28 пунктса «в» пунктулын» кывъясöн;

м) 32 пунктын:
медводдза абзацын:
«24 пунктса «а», «в» пунктувъясын, 25 пунктса «а» пунктулын» кывъяс вежны  

«21 пунктса «а», «в» пунктувъясын, 22 пунктса «а» пунктулын, 24 пунктса «а» пункту-
лын, 25 пунктса «а» пунктулын» кывъясöн;

«веськыда юрнуöдысьлы» кывъяс вежны «медалысьöс петкöдлысьлы» кывъясöн;
мöд абзац киритны;
коймöд абзацын:
«24 пунктса «г» пунктулын, 25 пунктса «б» пунктулын» кывъяс вежны «21 пунктса 

«б», «г» пунктувъясын, 22 пунктса «б» пунктулын, 24 пунктса «в» пунктулын, 25 пунктса 
«б» пунктулын, 28 пунктса «в» пунктулын» кывъясöн;

«веськыда юрнуöдысьлы» кывъяс вежны «медалысьöс петкöдлысьлы» кывъясöн;
н) 33 пунктын:
медводдза абзацын:
«Президиумö пырысьяс, кодъяс участвуйтісны сылöн чукöртчылöмын» кывъяс 

вежны «Президиумса веськöдлысь да секретар» кывъясöн;
«9 пунктöн» кывъяс вежны «5 пунктса «в» пунктулöн» кывъясöн;
мöд абзацын «кутшöмöс примитöма» кывъяс бöрын содтыны «чина морт серти» 

кывъяс;
о) содтыны татшöм 341 пункт:
«341. Сэк, кор шыöдчöмъясын, заявлениеясын, уведомлениеясын, кутшöмъясöс 

урчитöма тайö Положениелöн 5 пунктса «в» - «и» пунктувъясын, абу индöма, мый найöс 
сетысь йöз кöсйöны асьныс лоны Президиумлöн чукöртчылöм вылын, Президиумса 
веськöдлысьлöн помшуöм серти тайö Положениелöн 5, 11 пунктъясын индöм юалöмъяс 
серти гöлöсуйтöмсö позьö нуöдны заочнöя Президиумö пырысьяслы юасян листъяс, а 
сідзжö мукöд материал ыстöмöн.

Юасян лист гижигöн Президиумö пырысьлы колö öти ногöн петкöдлыны 
Президиумöн вöзйöм помшуöм серти ассьыс видзöдлассö, сыкöд «сöглас» либö сылы 
«паныд» гöлöсуйтöмöн. Президиумö пырысьöн кырымалöм листсö ыстöны Президиумö 
сійöс босьтан лунсянь 3 уджалан лунысь оз сёрджык.

Заочнöя гöлöсуйтан кывкöртöдъяс подув вылын Президиумлысь помшуöмсö 
оформитöны сёрнигижöдöн тайö Положениелöн 33 пунктöн урчитöм пöрадок серти.»;

п) 35 пунктын:
коймöд абзацын «веськыда юрнуöдысьлы» кывъяс вежны «медалысьöс 

петкöдлысьлы» кывъясöн;
нёльöд абзацын «веськыда юрнуöдысь» кывъяс вежны «медалысьöс петкöдлысь» 

кывъясöн;
р) 36 пунктса мöд абзацын «веськыда юрнуöдысьлы» кывъяс вежны «медалысьöс 

петкöдлысьлы» кывъясöн;
с) 37 пунктын «6 да 8 пунктъяс серти» кывъяс вежны «8 пункт серти» кывъясöн.

НЁЛЬÖД ЮКÖД

КОМИ РЕСПУБЛИКАСА ВЕСЬКÖДЛАН КОТЫРЛÖН  
ШУÖМ

36  Коми Республика мутасын öтув ва нуöдан тэчас пыр ортсö ва лэдзöм 
бöрся экология боксянь дінмуын канму дöзьöр збыльмöдан пöрадок йылысь7

«Канму контроль (дöзьöр) да муниципальнöй контроль нуöдігöн юридическöй кыв-
кутысьяслысь да асшöр уджалысьяслысь инöд дорйöм йылысь» Федеральнöй оланпас, 
«Ваöн могмöдöм да ва нуöдöм йылысь» Федеральнöй оланпаслöн 5 статьяса 1 юкöнлöн 
103 пункт серти Коми Республикаса Веськöдлан котыр шуис:

1. Вынсьöдны Коми Республика мутасын öтув ва нуöдан тэчас пыр ортсö ва лэдзöм 
бöрся экология боксянь дінмуын канму дöзьöр збыльмöдан пöрадок содтöдын индöм 
серти.

2. Тайö шуöм олöмö пöртöм бöрся видзöдны Коми Республикалöн Веськöдлан 
котырса Веськöдлысьöс вежысьлы, коді кывкутана могъяс юклöм серти ладмöдö Коми 
Республикаса олöмö пöртысь власьт органъяслысь уджсö Коми Республикаын гöгöртас 
видзан да экология видзчысянлун юкöнын öтувъя канму политика олöмö пöртігöн.

3. Тайö шуöмыс вынсялö сійöс официальнöя йöзöдан лунсянь дас лун кольöм мысти.

Коми Республикалöн 
Веськöдлан котырса Веськöдлысь	 В. ТУКМАКОВ

Сыктывкар
2016 вося урасьöм тöлысь 2 лун
38 №

ВЫНСЬÖДÖМА
Коми Республикаса Веськöдлан котырлöн

2016 во урасьöм тöлысь 2 лунся 38 №-а шуöмöн
(СОДТÖД)

Коми Республика мутасын öтув ва нуöдан тэчас  
пыр ортсö ва лэдзöм бöрся экология боксянь  

дінмуын канму дöзьöр збыльмöдан 
ПÖРАДОК

1. Тайö Пöрадокыс урчитö Коми Республика мутасын öтув ва нуöдан тэчас пыр 
ортсö ва лэдзöм бöрся экология боксянь дінмуын канму дöзьöр котыртöм да збыльмöдöм 
(водзö – дінмуын канму дöзьöр).

2. Дінмуын канму дöзьöр збыльмöдö Коми Республикаса вöр-ва озырлун да гöгöртас 
видзан министерство да сылöн мутас органъяс (водзö – дöзьöр нуöдан орган) öтув ва 
нуöдан тэчас объектъяс вылын.

3. Дінмуын канму дöзьöрлöн дöзьöританторйöн лоö Коми Республика мута-
сын канму власьт органъясöн, меставывса асвеськöдлан органъясöн, юридическöй 
кывкутысьясöн, налöн юрнуöдысьясöн да мукöд чина йöзöн, асшöр уджалысьясöн, 
найöс уполномочитöм петкöдлысьясöн (водзö лöсялöмöн – юридическöй кывкутысьяс, 
асшöр уджалысьяс) да гражданаöн корöмъясö кутчысьöм, кутшöмъясöс урчитöма Рос-
7	 Медводдзаысь йöзöдöма «Коми Республикаса канму власьт органъясöн примитöм инöда акт, 
мукöд официальнöй юöр лыддьöг» сетевöй изданиеын 2016 во урасьöм тöлысь 3 лунö.

сия Федерацияса войтыркостса сёрнитчöмъяс, «Ваöн могмöдöм да ва нуöдöм йылысь» 
Федеральнöй оланпас, öтув ва нуöдан тэчас пыр ортсö ва лэдзигöн гöгöртас видзан 
юкöнын мукöд федеральнöй оланпас да на серти примитан Россия Федерацияса мукöд 
нормативнöй инöда акт, оланпас да Коми Республикаса мукöд нормативнöй инöда акт 
серти (водзö – быть колана корöмъяс).

4. Дінмуын канму дöзьöр збыльмöдöны сы могысь, медым öлöдны, эрдöдны да 
дугöдны канму власьт органъясöн, меставывса асвеськöдлан органъясöн, юридическöй 
кывкутысьясöн, асшöр уджалысьясöн, гражданаöн быть колана корöмъяс серти 
торкалöмъяссö индöм йöз серти прöверкаяс котыртöмöн да нуöдöмöн, Россия Феде-
рацияса оланпастэчасöн урчитöм эрдöдöм торкалöмъяс дугöдöм да (либö) бырöдöм 
серти мераяс примитöмöн да быть колана корöмъяс збыльмöдöм бöрся дугдывтöг 
видзöдöмöн, индöм йöзöн ассьыныс удж нуöдігöн быть колана корöмъяс збыльмöдан 
серпас анализируйтöмöн да водзö вылö артыштöмöн.

5. Юридическöй кывкутысьяс, асшöр уджалысьяс серти, кодъяс öтув уджалöны 
индöм йöзкöд, прöверкаяс нуöдö дöзьöр нуöдан орган компетенцияын «Канму контроль 
(дöзьöр) да муниципальнöй контроль нуöдігöн юридическöй кывкутысьяслысь да асшöр 
уджалысьяслысь инöдъяс дорйöм йылысь» Федеральнöй оланпас серти.

6. Граждана серти дінмуын канму дöзьöр збыльмöдсьö планысь öтдор прöверкаяс 
котыртöмöн да нуöдöмöн. 

Граждана серти планысь öтдор прöверка нуöдöм вылö помкаясыс сыын, мый:
1) кольö гражданинöн быть колана корöмъяс серти эрдöдöм торкалöмсö бырöдöм 

йылысь водзынджык сетöм предписание збыльмöдан кадколастыс;
2) дöзьöр нуöдан органö воöны гражданасянь шыöдчöмъяс да корöмъяс, та лыдын 

асшöр уджалысьяссянь, юридическöй кывкутысьяссянь, канму власьт органъяссянь, 
меставывса асвеськöдлан органъяссянь, йöзöс юöртан средствоясысь юöр татшöмторъяс 
йылысь:

а) гражданалöн олöмлы, дзоньвидзалунлы лёктор, пемöсъяслы, быдмöгъяслы, 
гöгöртаслы, Россия Федерацияса войтырлöн культура озырлун объектъяслы (история да 
культура памятникъяслы) лёктор, канмулöн безопасносьтлы лёктор вöчан грöз, а сідзжö 
природнöй да техногеннöй сяма виччысьтöмторъяс грöз артмöм;

б) гражданалöн олöмлы, дзоньвидзалунлы лёктор, пемöсъяслы, быдмöгъяслы, 
гöгöртаслы, Россия Федерацияса войтырлöн культура озырлун объектъяслы (история 
да культура памятникъяслы) лёктор, канмулöн безопасносьтлы лёктор вöчöм, а сідзжö 
природнöй да техногеннöй сяма виччысьтöмторъяс артмöм;

3) дöзьöр нуöдан органса юрнуöдысьлöн тшöктöд, кутшöмöс йöзöдöма Россия 
Федерацияса Президентлöн, Россия Федерацияса Веськöдлан котырлöн тшöктöмъяс 
серти да прокуратура органъясö воöм материалъяс да шыöдчöмъяс серти оланпасъяс 
олöмö пöртöм бöрся дöзьöр серти планысь öтдор прöверка нуöдöм йылысь прокурорлöн 
корöм подув вылын.

7. Прöверкаяс дырйи нуöдöны татшöм мероприятиеяс:
1) юридическöй кывкутысьяслöн, асшöр уджалысьяслöн документъясысь тöдмöгъяс 

прöверитöм, кутшöмъяс урчитöны налысь котыртан-инöда форма, инöдъяс да кывкута-
на могъяс, а сідзжö документъяс прöверитöм, кутшöмъясöн вöдитчöны юридическöй 
кывкутысьлысь, асшöр уджалысьлысь, гражданинлысь удж збыльмöдігöн да кутшöмъяс 
йитчöмаöсь быть колана корöмъяссö наöн збыльмöдöмкöд;

2) юридическöй кывкутысьясöн, асшöр уджалысьясöн, гражданаöн удж нуöдігöн 
вöдитчан öтув ва нуöдан тэчас объектъяслысь состояниесö да быть колана корöмъяс 
збыльмöдöм серти наöн примитан мераяс прöверитöм;

3) öтув ва нуöдан тэчасöн примитан ортсö лэдзан ваысь пробаяс босьтöм (медым 
туявны (видлавны), мый сэтчö пырö да мыйöн сійö торъялö);

4) быть колана корöмъяс да (либö) корöмъяс лёктор вöчöмöн эрдöдöм торкалöм серти 
помкаа-кывкöртöда йитöд урчитöм вылö веськöдöм экспертизаяс да туялöмъяс нуöдöм;

5) прöверка серти бöртасъяс оформитöм, та лыдын прöверитан акт лöсьöдöм да 
эрдöдöм торкалöмъяслысь бöртасъяс дугöдöм да (либö) бырöдöм серти Россия Федера-
цияса оланпастэчасöн да Коми Республикаса оланпастэчасöн урчитöм мераяс примитöм.

8. Юридическöй кывкутысьяс, асшöр уджалысьяс серти прöверкаяс котыртігöн да 
нуöдігöн дöзьöр нуöдан органлöн административнöй процедураяс да административнöй 
вöчöмторъяс серти кадколастъясыс, сьöрсьöн-бöрсьöн мунанногыс, пöрадокыс 
урчитсьöны дінмуын канму дöзьöр збыльмöдан административнöй уджаланартöн, 
кутшöмöс лöсьöдö да вынсьöдö урчитöм пöрадок серти Вöр-ва озырлун да гöгöртас вид-
зан министерство (водзö – Министерство) «Канму контроль (дöзьöр) да муниципальнöй 
контроль нуöдігöн юридическöй кывкутысьяслысь да асшöр уджалысьяслысь инöдъяс 
дорйöм йылысь» Федеральнöй оланпаслысь положениеяс тöд вылын кутöмöн.

Граждана серти планысь öтдор прöверкаяс котыртігöн да нуöдігöн дöзьöр нуöдысь 
органлöн административнöй процедураяс да административнöй вöчöмторъяс серти 
кадколастъясыс, сьöрсьöн-бöрсьöн мунанногыс, пöрадокыс урчитсьöны дінмуын канму 
дöзьöр збыльмöдан административнöй уджаланартöн, кутшöмöс лöсьöдö да вынсьöдö 
урчитöм пöрадок серти Министерство тайö Пöрадоклысь положениеяс тöд вылын 
кутöмöн.

9. Быть колана корöмъяс збыльмöдöм бöрся дугдывтöг видзöдöмсö котыртöм 
да нуöдöм, быть колана корöмъяс збыльмöдан серпас анализируйтöм да водзö вылö 
артыштöм збыльмöдсьö прöверкаяслöн бöртасъяс серти быть колана корöмъяс 
збыльмöдан серпас йылысь босьтöм тöдмöгъяс чукöртöмöн, статистическöя видлалöмöн 
да öтвывтöмöн.

10. Прöверкаяслöн бöртасъяс серти быть колана корöмъяс збыльмöдан серпас 
йылысь босьтöм тöдмöгъяс чукöртöм да статистическöя видлалöм збыльмöдöны 
вынсьöдöм федеральнöй статистическöй видзöдан форма серти, а сідзжö ведомствоса 
статистическöй видзöдан формаяс серти, кутшöмъясöс вынсьöдö Министерство.

Учёт нуöдан документъясöн, кутшöмъяслöн подув вылын прöверкаяс да налöн 
бöртасъяс йылысь мыччöдъяссö пыртöны статистическöй видзöдан формаясö, 
лоöны прöверка актъяс, эрдöдöм торкалöмъяс бырöдöм йылысь предписаниеяс, 
административнöй инöд торкалöмъяс йылысь сёрнигижöдъяс, административнöй инöд 
торкалöмъяс йылысь делöяс административнöя видлалöмлöн бöртасъяс серти шуöмъяс 
да мукöд документ, кытчö пырöны гöгöртас видзöм йылысь оланпастэчас торкалöмлысь 
бöртасъяс дугöдан да (либö) бырöдан мераяс олöмö пöртöм йылысь помшуöмъяс, 
кутшöмъясöс эрдöдöма прöверитігöн.

Прöверкаяс бöрын босьтöм мыччöдъяс öтвывтöм да статистическöя видлалöм подув 
вылын урчитöм пöрадокын збыльмöдöны гöгöртас видзан юкöнын оланпастэчаслысь 
быть колана корöмъяс збыльмöдан состояние анализируйтöм да öтув ва нуöдан тэчас пыр 
ортсö ва лэдзöм бöрся экология боксянь дінмуын канму дöзьöрлысь окталун донъялöм.

11. Дöзьöр нуöдан органса чина йöз, кодъясöс уполномочитöма збыльмöдны 
дінмуын канму дöзьöр, лоöны Коми Республикаса канму инспекторъясöн гöгöртас 
видзан юкöнын (водзö – дöзьöр нуöдан органса чина йöз). Дöзьöр нуöдан органса чина 
йöз лыддьöгыс вынсьöдсьö Министерстволöн тшöктöдöн да йöзöдсьö «Öтуввез» юöртан 
да телекоммуникационнöй везйын Министерстволöн официальнöй сайт вылын сійöс 
вынсьöдан лунсянь вит уджалан лун чöжöн.

12. Дöзьöр нуöдан органса чина йöзлöн эмöсь инöдъяс, кутшöмъясöс урчитöма 
«Ваöн могмöдöм да ва нуöдöм йылысь», «Гöгöртас видзöм йылысь», «Канму контроль 
(дöзьöр) да муниципальнöй контроль нуöдігöн юридическöй кывкутысьяслысь да асшöр 
уджалысьяслысь инöдъяс дорйöм йылысь» федеральнöй оланпасъясöн. 

13. Юридическöй кывкутысьяс, асшöр уджалысьяс, граждана серти прöверкаяс 
нуöдігöн дöзьöр нуöдан органса чина йöзлы колö:

1) ас кадö да тырвыйö збыльмöдны быть колана корöмъяс торкалöмысь öлöдöм, сійöс 
эрдöдöм да дугöдöм серти Россия Федерацияса оланпастэчас серти сетöм уджмогъяс;

2) кутчысьны Россия Федерацияса оланпастэчасö, йöзлöн, кодъяс серти нуöдöны 
прöверка, инöдъясö да оланпас серти интересъясö;

3) нуöдны прöверкасö сылöн мог серти сійöс нуöдöм йылысь дöзьöр нуöдан органса 
юрнуöдысьлöн тшöктöд подув вылын;

4) нуöдны прöверка сöмын служебнöй могъяс збыльмöдігöн, ветлöмöн прöверка 
нуöдігöн - быть петкöдлыны служебнöй эскöданпас, дöзьöр нуöдан органса 
юрнуöдысьлысь тшöктöд копия;

5) оз ков кутны юрнуöдысьöс, мöд чина мортöс либö юридическöй кывкутысьöс 
уполномочитöм петкöдлысьöс, асшöр уджалысьöс, гражданинöс, налöн уполномочитöм 
петкöдлысьясöс лоны прöверка нуöдігöн да сетны юалöмъяс серти гöгöрвоöдöмъяс, 
кутшöмъяс йитчöмаöсь прöвеританторкöд;

6) сетны юрнуöдысьлы, мöд чина мортöс либö юридическöй кывкутысьöс 
уполномочитöм петкöдлысьлы, асшöр уджалысьлы, гражданинлы, сылöн уполномочитöм 
петкöдлысьлы, кодъяс эмöсь прöверка нуöдігöн, юöр да документъяс, кутшöмъяс 
йитчöмаöсь прöвеританторкöд;

7) тöдмöдны юрнуöдысьöс, мöд чина мортöс либö юридическöй кывкутысьöс 
уполномочитöм петкöдлысьöс, асшöр уджалысьöс, гражданинöс, сылöн уполномочитöм 
петкöдлысьöс прöверка бöртасъясöн;

8) эрдöдöм торкалöмъяс серти примитöм мераяс урчитöм дырйи тöд вылын кутны 
индöм мераяскöд торкалöмъяс сьöкыдлунлысь, налысь йöзлöн олöмлы, дзоньвидзалун-
лы, пемöсъяслы, быдмöгъяслы, гöгöртаслы, Россия Федерацияса войтырлöн культура 
озырлун объектъяслы (история да культура памятникъяслы), канмулöн безопасносьтлы, 
природнöй да техногеннöй сяма виччысьтöмторъяслы лоны вермана öпасносьтлысь 
лöсялöмсö, а сідзжö не лэдзны гражданалысь, сы лыдын асшöр уджалысьяслысь, 
юридическöй кывкутысьяслысь, инöдъяс да оланпас серти интересъяс подулавтöг 
дзескöдöмсö;

9) эскöдны аслас вöчöмторъяслысь подулалöмсö найöс юридическöй кывкутысьясöн, 
асшöр уджалысьясöн, гражданаöн обжалуйтігöн Россия Федерацияса оланпастэчасöн 
урчитöм пöрадокын;

10) кутчысьны прöверка нуöдан кадколастъясö, кутшöмъясöс урчитöма «Канму 
контроль (дöзьöр) да муниципальнöй контроль нуöдігöн юридическöй кывкутысьяслысь 
да асшöр уджалысьяслысь инöдъяс дорйöм йылысь» Федеральнöй оланпасöн;

11) оз позь корны юридическöй кывкутысьлысь, асшöр уджалысьлысь, гражда-
нинлысь документъяс да мукöд тöдмöг, кутшöмъясöс сетöмыс абу урчитöма Россия 
Федерацияса оланпастэчасöн;

12) ветлöмöн прöверка нуöдöм водзын юрнуöдысьлöн, мöд чина мортлöн либö 
юридическöй кывкутысьöс уполномочитöм петкöдлысьлöн, асшöр уджалысьлöн, 
гражданинлöн, налöн уполномочитöм петкöдлысьяслöн корöм серти тöдмöдны найöс 
административнöй уджаланартса положениеясöн, кутшöмъяс серти нуöдöны прöверкасö;

13) гижны прöверкаяс серти учёт журналö прöверка нуöдöм йылысь;
14) прöверка нуöдігöн быть колана корöмъяс серти торкалöмъяс эрдöдöм дырйи 

урчитöм пöрадокын сетны мортлы, код серти нуöдісны прöверкасö, эрдöдöм торкалöмъяс 
бырöдöм йылысь найöс бырöдан кадколастъяс индöмöн да (либö) йöзлöн олöмлы, 
дзоньвидзалунлы лёктор, пемöсъяслы, быдмöгъяслы, гöгöртаслы, Россия Федерацияса 
войтырлöн культура озырлун объектъяслы (история да культура памятникъяслы) лёк-
тор вöчöмысь öлöдöм серти, канмулысь безопасносьт могмöдöм серти, природнöй да 

техногеннöй сяма виччысьтöмторъясысь öлöдöм серти мероприятиеяс нуöдöм йылысь 
предписание, а сідзжö мукöд мероприятиеяс нуöдöм йылысь, кутшöмъясöс урчитöма 
федеральнöй оланпасъясöн;

15) урчитöм пöрадокын примитны эрдöдöм торкалöмъяс бырöдöм бöрся кон-
троль серти, наысь öлöдöм серти, гражданалöн олöмлы, дзоньвидзалунлы лёктор, 
пемöсъяслы, быдмöгъяслы, гöгöртаслы, Россия Федерацияса войтырлöн культура озыр-
лун объектъяслы (история да культура памятникъяслы) лёктор лоны вермана вöчöмысь 
видзчысьöм серти, канмулöн безопасносьт могмöдöм серти природнöй да техногеннöй 
сяма виччысьтöмторъяс лоöмысь öлöдöм серти, сійö йöзсö, кодъяс лэдзисны эрдöдöм 
торкалöмъяссö, кывкутöмö кыскöм серти мераяс;

16) прöверка нуöдігöн кö казялöма, мый юридическöй кывкутысьлöн, сылöн 
филиаллöн, представительстволöн, тэчас юкöдувлöн, асшöр уджалысьлöн, гражданинлöн 
уджыс, наöн зданиеяс, стрöйбаяс, сооружениеяс, жыръяс, оборудование, татшöмсяма 
объектъяс, транспорт средствояс уджöдöмыс, наöн вöчöм да вузалöм вузöсыс (вöчöм 
уджъяс, сетöм услугаяс) вермöны веськыда вöчны лёктор гражданалöн олöмлы, 
дзоньвидзалунлы лёктор, пемöсъяслы, быдмöгъяслы, гöгöртаслы, Россия Федераци-
яса войтырлöн культура озырлун объектъяслы (история да культура памятникъяслы), 
канмулöн безопасносьтлы, артмöдны природнöй да техногеннöй сяма виччысьтöмторъяс 
либö татшöм лёкторсö вöчöма нин, дöзьöр нуöдан органлы быть колö дзик пыр (индöм 
лоöмторъяс тöдмалöмсянь 24 часысь оз сёрджык) примитны лёктор вöчöмсö лэдзтöм 
либö сійöс дугöдöм серти мераяс, юридическöй кывкутысьлысь, сылöн филиаллысь, 
представительстволысь, тэчас юкöдувлысь, асшöр уджалысьлысь, гражданинлысь уджсö 
недыр кад кежлö дугöдлытöдз пöрадокын, кутшöмöс урчитöма Административнöй инöд 
торкалöмъяс йылысь Россия Федерацияса кодексöн, вузалöмысь прöдукция босьттöдз, 
кутшöм вермö вöчны лёктор гражданалöн олöмлы, дзоньвидзалунлы да гöгöртаслы, да 
быдсикас лöсялана ногöн тöдмöдны гражданаöс, а сідзжö юридическöй кывкутысьясöс, 
асшöр уджалысьясöс лёктор вöчан грöзлöн эмлун да сыысь видзчысян ногъяс йылысь 
юöрöн.

14. Дінмуын канму дöзьöр серти мероприятиеяс нуöдöмсö корöны экспертъясöс, 
кутшöмъясöс аттестуйтöма Россия Федерацияса Веськöдлан котырöн урчитöм 
пöрадокын, да экспертнöй организацияясöс, кутшöмъясöс аккредитуйтöма аккредитация 
нуöдан национальнöй тэчасын аккредитация йылысь Россия Федерацияса оланпастэчас 
серти.

Экспертъяслöн да экспертнöй организацияяслöн могмöсъясысь мынтысьöны, а 
сідзжö наöн дöзьöр нуöдöм серти мероприятиеясö пырöдчöмкöд йитöдын вöчöм рöскодсö 
бергöдны Россия Федерацияса Веськöдлан котырöн урчитöм пöрадокын да мындаын.

15. Дöзьöр нуöдан органса чина йöзлысь помшуöмъяссö, кодъяс збыльмöдöны 
дінмуын канму дöзьöр, вермöны обжалуйтны административнöй пöрадокын да (либö) 
ёрдöн индöм пöрадокын Россия Федерацияса оланпастэчас серти.

16. Дöзьöр нуöдан органса чина йöз, кодъяс збыльмöдöны дінмуын канму дöзьöр, 
кывкутöны Россия Федерацияса оланпастэчас серти дінмуын канму дöзьöр збыльмöдöм 
кузя налы сетöм уджмогъяс збыльмöдтöм либö абу колана ногöн збыльмöдöм вöсна.

КОМИ РЕСПУБЛИКАСА ВЕСЬКÖДЛАН КОТЫРЛÖН  
ШУÖМ

37  Коми Республикаса Веськöдлан котырлöн нормативнöй инöда актъяс 
да Коми Республикаса Веськöдлан котырлöн нормативнöй инöда акт балаяс 
серти коррупциялы паныд экспертиза нуöдöм йылысь8

«Нормативнöй инöда актъяс да нормативнöй инöда акт балаяс серти коррупциялы 
паныд экспертиза нуöдöм йылысь» Федеральнöй оланпас серти да «Коми Республика-
ын коррупциялы паныд удж» Коми Республикаса Оланпас збыльмöдöм могысь Коми 
Республикаса Веськöдлан котыр шуис:

1. Вынсьöдны Коми Республикаса Веськöдлан котырлöн нормативнöй инöда ак-
тъяс да Коми Республикаса Веськöдлан котырлöн нормативнöй инöда акт балаяс серти 
коррупциялы паныд экспертиза нуöдан пöрадок 1 №-а содтöд серти.

2. Лыддьыны вынтöмöн Коми Республикаса Веськöдлан котырлысь öткымын шуöм 
2 №-а содтöдын индöм лыддьöг серти.

3. Тайö шуöмыс вынсялö сійöс примитан лунсянь.

Коми Республикалöн 
Веськöдлан котырса Веськöдлысь	 В. ТУКМАКОВ

Сыктывкар
2016 вося урасьöм тöлысь 2 лун
39 № 

ВЫНСЬÖДÖМА 
Коми Республикаса Веськöдлан котырлöн 

2016 во урасьöм тöлысь 2 лунся 39 №-а шуöмöн
(1 №-а СОДТÖД)

Коми Республикаса Веськöдлан котырлöн нормативнöй инöда 
актъяс да Коми Республикаса Веськöдлан котырлöн нормативнöй 

инöда акт балаяс серти коррупциялы паныд экспертиза нуöдан  
ПÖРАДОК

І. Панас

1. Коми Республикаса Веськöдлан котырлöн нормативнöй инöда актъяс серти (водзö -  
нормативнöй инöда актъяс) да Коми Республикаса Веськöдлан котырлöн нормативнöй 
инöда акт балаяс серти (водзö - нормативнöй инöда акт балаяс) коррупциялы паныд 
экспертиза нуöдöны тайö Пöрадок серти Россия Федерацияса Веськöдлан котырöн 
индöм методика отсöгöн.

2. Коррупциялы паныд экспертиза котыртöны да сійöс нуöдöны:
1) Коми Республикаса олöмö пöртысь власьт тэчасын органъяс, Коми Республикаса 

Юралысьлöн Администрация кындзи, (водзö – канму орган) оланпастэчасöн урчитöм 
налöн удж юкöнын нормативнöй инöда актъяс серти;

2) Коми Республикаса Юралысьлöн Администрация (водзö – Администрация):
нормативнöй инöда акт балаяс серти;
оланпастэчасöн урчитöм сылöн удж юкöнын нормативнöй инöда актъяс серти.
Администрация вермö нуöдны нормативнöй инöда актъяс серти коррупциялы паныд 

экспертиза быд сикас удж юкöнын.
8	 Медводдзаысь йöзöдöма «Коми Республикаса канму власьт органъясöн примитöм инöда акт, 
мукöд официальнöй юöр лыддьöг» сетевöй изданиеын 2016 во урасьöм тöлысь 3 лунö.

3. Тайö Пöрадоклöн 2 пунктын индöм Коми Республикаса олöмö пöртысь власьт 
тэчасын орган выль ног котыртöм да (либö) бырöдöм дырйи нормативнöй инöда актъяс 
серти коррупциялы паныд экспертиза нуöдö Коми Республикаса олöмö пöртысь власьт 
тэчасын орган, кодлы сетöмаöсь выль ног котыртöм да (либö) бырöдöм органлысь 
уджмогъяс либö кодлöн компетенцияö пыртöма канму политика лöсьöдöм да лöсялана 
удж юкöнын нормативнöй инöда ладмöдöм серти уджъяс.

4. Коррупциялы паныд экспертиза оз нуöдны сэтшöм нормативнöй инöда акт балаяс 
серти, кутшöмъяс воисны Администрацияö:

1) юридическöй экспертиза водзвыв нуöдöм могысь;
2) нормативнöй инöда актъясö вежсьöмъяс пыртöм могысь сэтшöм юкöнын, кор 

колö вежны:
комиссияясö, сöветъясö, уджалан котыръясö, штабъясö торъя пырысьöс, а сідзжö 

кывкутысь мортöс, коді видзöдö лöсялана нормативнöй инöда акт збыльмöдöм бöрся;
лыдпаса (лыда) петкöдласъяс, кутшöмъясöс индöма рöштшöтöн федеральнöй 

оланпастэчас да Коми Республикаса оланпастэчас серти.
5. Нормативнöй инöда актъяс серти (нормативнöй инöда акт балаяс серти) корруп-

циялы паныд экспертиза нуöдöм бöрын вöчöны кывкöртöд.
Кывкöртöдсö лöсьöдöны лöсялöмöн нормативнöй инöда акт бала серти да 

нормативнöй инöда акт серти торйöн.
Кывкöртöдсö кырымалö морт, кодöс уполномочитöма сійöс кырымалöм вылö 

лöсялöмöн Администрациялöн либö канму органлöн инöда акт серти.

ІІ. Нормативнöй инöда акт балаяс серти коррупциялы паныд 
экспертиза нуöдöм

6. Нормативнöй инöда акт балаяс серти коррупциялы паныд экспертиза нуöдöны 
сэтшöм кадколастъясö, кутшöмъясöс арталöны коррупциялы паныд экспертиза нуöдöм 
вылö лöсялана бала воан кадпассянь:

1) концепцияяс, положениеяс, пöрадокъяс, уджаланартъяс, планъяс, уджтасъяс, 
правилöяс вынсьöдöм (ошкöм) йылысь нормативнöй инöда акт балаяс – сизим уджалан 
лунöн;

2) мукöд нормативнöй инöда акт балаяс – куим уджалан лунöн.
7. Сэк, кор нормативнöй инöда акт балаын абуöсь коррупциогеннöй факторъяс, 

лöсьöдöны кывкöртöд, кöні индöны, мый коррупциогеннöй факторъяс абуöсь, да 
ладмöдöны тайö баласö кывкöртöд кырымалöм вылö уполномочитöм мортлöн визаöн, 
кодöс пуктöны нормативнöй инöда акт баласа медводдза экземплярлöн (подлинниклöн) 
бöръя лист вылö сылöн улыс юкöнö. Визаын колö пасйыны ладмöдан кадпас да кырым-
пас.

8. Сэк, кор нормативнöй инöда акт балаын аддзöны коррупциогеннöй факторъяс, 
индöм баласö кывкöртöдöн ыстöны лöсялана бала вöзйысьлы (водзö – бала вöзйысь) 
уджсö помöдз вайöдöм могысь.

9. Кывкöртöдын гижöм пасйöгъяс видлалöм бöрын бала вöзйысь бöртасъяс серти 
кывкöртöд воан кадпассянь 14 лунöн:

1) сэк, кор сöглас пасйöгъясöн, мый гижöма кывкöртöдын, - уджалö помöдз бала 
вылын да ыстö сійöс Администрацияö коррупциялы паныд выль пöв экспертиза нуöдöм 
могысь;

2) сэк, кор абу сöглас кывкöртöдын гижöм пасйöгъяскöд, - оформитö кывкöртöд 
кузя видзöдласын торъяланлун серти таблица тайö Пöрадок дорö 1 содтöдын индöм 
форма серти да ыстö баласö Администрацияö видзöдласын торъяланлун серти таблицаöн 
кывкöртöд серти видзöдласын торъяланлун ладмöдöм могысь.

ІІІ. Нормативнöй инöда актъяс серти коррупциялы паныд 
экспертиза нуöдöм

10. Нормативнöй инöда актъяс серти коррупциялы паныд экспертиза нуöдöны наöн 
вöдитчöм бöрся мониторинг нуöдігöн лöсялана календарнöй во вылö коррупциялы паныд 
экспертиза нуöдан план серти (водзö – План), кутшöмöс вынсьöдö, быд во, öшым тöлысь 
20 лунысь оз сёрджык, лöсялöмöн Коми Республикаса Юралысьлöн Администрацияса 
Юрнуöдысь (водзö – Администрацияса Юрнуöдысь) либö канму органса юрнуöдысь.

Коррупциялы паныд экспертиза нуöдан кадколастъяс, нормативнöй инöда акт лыд, 
кутшöмъяс серти колö нуöдны календарнöй воö коррупциялы паныд экспертиза, урчитö 
лöсялöмöн Администрация либö канму орган ас кежысь.

Вынсьöдöм Планö пыртöма:
а) нормативнöй инöда акт лыддьöг, кутшöмъяс серти колö нуöдны коррупциялы 

паныд экспертиза, налысь реквизитъяс да нимъяс индöмöн;
б) коррупциялы паныд экспертиза нуöдан кадколаст тöлысьсö индöмöн;
в) кывкутысь морт либö коррупциялы паныд экспертиза нуöдöмысь кывкутысь 

тэчас юкöдув.
Канму органъяс быд во, öшым тöлысь 31 лунысь оз сёрджык, ыстöны 

Администрацияö вынсьöдöм План урасьöм тöлысь 1 лунысь оз сёрджык нормативнöй 
инöда актъяслысь, кутшöмъяс серти колö нуöдны коррупциялы паныд экспертиза, 
лöсялана календарнöй воö свод лöсьöдöм вылö (водзö – Свод).

11. Вынсьöдöм Планö вежсьöмъяссö пыртö лöсялöмöн Администрация либö канму 
орган öнія вося 1 во джынйын сійöс збыльмöдан кывкöртöдъяс серти.

Планö вежсьöмъяс пыртöм вылö подулöн лоö:
1) вынсьöдöм Планысь нормативнöй инöда актсö колö киритны сы вöсна, мый:
а) сылöн вына кадколастыс помасис;
б) сійöс лыддьöма вынтöмöн.
2) Планö колö содтыны нормативнöй инöда акт сы вöсна, мый чинö акт лыд, 

кутшöмъяслы колö нуöдны тайö воö коррупциялы паныд экспертиза тайö пунктлöн  
1 пунктулын индöм помкаяс вöсна. Нормативнöй инöда актъяс киритігöн Планö содтöны 
та мында жö нормативнöй инöда акт.

12. Планö пыртöм вежсьöмъяс да содтöдъяс вынсьöдö найöс пыртан лунсянь вит 
уджалан лунöн лöсялöмöн Администрацияса юрнуöдысь либö канму органса юрнуöдысь.

Канму орган кадколастö, кутшöмöс индöма тайö пунктлöн медводдза абзацын, ыстö 
Администрацияö Планö вынсьöдöм вежсьöмъяссö да содтöдъяссö гöгöрвоöдана гижöд 
пуктöмöн, мый подулалö Планö пыртöм вежсьöмъяслысь да содтöмъяслысь коланлунсö. 
Планö пыртöм вежсьöмъяс ыстöны Администрацияö Свод стöчмöдöм могысь.

13. Канму орган ыстö Администрацияö План збыльмöдöм йылысь отчёт:
öнія волöн 1 во джынйысь - öнія волöн сора тöлысь 5 лунöдз;
öнія воысь - отчётнöй бöрся мунысь волöн тöвшöр тöлысь 15 лунöдз.
Отчётъяссö сетöны тайö Пöрадок дорö 2 содтöдын индöм форма серти.
Отчётъяс дорö пуктöны аналитическöй гижöд, кытчö колö пыртны сы лыдын 

татшöм юöр:
нормативнöй инöда акт лыд йылысь, кутшöмъяс серти нуöдöма коррупциялы паныд 

экспертиза да кутшöмъясöс пыртöма Планö;
нормативнöй инöда актъяс йылысь, кытысь аддзöма коррупциогеннöй факторъяс 

(налысь реквизитъяс индöмöн);
аддзöм да бырöдöм коррупциогеннöй факторъяс йылысь (фактор нимъяс индöмöн);
аддзöм да бырöдтöм коррупциогеннöй факторъяс йылысь (актъяслысь реквизитъяс, 

фактор нимъяс да помкаяс, мый вöсна найöс абу бырöдöма, индöмöн) – кор факторъяссö 
абу бырöдöма.

14. Сэк, кор нормативнöй инöда актын абуöсь коррупциогеннöй факторъяс, 
лöсялöмöн Администрация либö канму орган Планын индöм кадколастö лöсьöдö 
кывкöртöд, кöні индыссьö, мый коррупциогеннöй факторъясыс абуöсь.

15. Сэк, кор лöсялöмöн Администрация либö канму орган аддзöны коррупциогеннöй 
фактор нормативнöй инöда актын, индöм орган Планын урчитöм кадколастö лöсьöдö 
коррупциялы паныд экспертиза нуöдан бöртасъяс серти кывкöртöд, кутшöмлöн подув 
вылын кывкöртöд лöсьöдан лунсянь 1 тöлысьöн вöчö нормативнöй инöда акт бала аддзöм 
коррупциогеннöй факторъяс киритöм могысь да пыртö сійöс урчитöм пöрадок серти 
Коми Республикаса Веськöдлан котырö видлалöм вылö коррупциялы паныд экспертиза 
нуöдан бöртасъяс серти кывкöртöдлысь копия содтöмöн.

Кор артмöны лоöмторъяс, кутшöмъяс сьöктöдöны бала ас кадö дасьтöмсö, лöсялöмöн 
Администрация либö канму орган кадколастö, кутшöмöс урчитöма бала дасьтöм 
вылö тайö пунктлöн медводдза абзацöн, лöсьöдö бала дасьтан кадколаст нюжöдöм 
йылысь подулалöм вöзйöм да ыстö сійöс ладмöдöм вылö лöсялöмöн Администраци-
яса Юрнуöдысьлы либö канму органса юрнуöдысьлы. Кадколаст нюжöдöм йылысь 
подулалöм вöзйöмын индöны помкаяс, кутшöмъяс сьöктöдöны ас кадö проект дасьтöмсö, 
да кадколаст, кутшöм вылö вöзйöны нюжöдны бала дасьтан кадколастсö, но 30 лунысь 
оз дырджык кежлö. 

16. Сэк, кор Администрация аддзöма коррупциогеннöй фактор нормативнöй инöда 
актын, кутшöм оз пыр сылöн удж юкöнö, Администрация Планын урчитöм кадколастö 
лöсьöдö индöм акт серти кывкöртöд тайö Пöрадоклöн корöмъяс серти да ыстö сійöс 
видлалöм вылö лöсялана канму органö, кодлöн компетенцияö пырöны инöд боксянь 
ладмöдан лöсялана юкöнын юалöмъяс.

17. Канму орган сыöн урчитöм пöрадокын котыртö тайö Пöрадоклöн 16 пунктын 
индöм кывкöртöд видлалöм да индöм кывкöртöд босьтан лунсянь 1 тöлысьöн дасьтö:

1) сэк, кор сöглас кывкöртöдын гижöм помшуöмъяскöд, лöсялана нормативнöй 
инöда акт бала (водзö – бала);

2) сэк, кор абу сöглас кывкöртöдын гижöм помшуöмъяскöд, быд аддзöм 
коррупциогеннöй фактор серти подулалöм паныд кыв (водзö – паныд кыв). Паныд 
кыв оформитöны торъяланлун серти таблицаöн тайö Пöрадок дорö 1 содтöдын индöм 
форма серти.

18. Сэк, кор эмöсь лоöмторъяс, кутшöмъяс сьöктöдöны бала ас кадö дасьтöмсö, 
канму орган кадколастö, кутшöмöс индöма тайö Пöрадоклöн 17 пунктса медводдза 
абзацын, дасьтö бала лöсьöдан кадколаст нюжöдöм йылысь подулалöм вöзйöм (водзö –  
подулалöм вöзйöм) да ыстö сійöс ладмöдöм вылö Коми Республикалöн Веськöдлан котыр-
са Веськöдлысьöс вежысьлы (кывкутана могъяс юклöм серти) либö Администрацияса 
Юрнуöдысьлы (сэк, кор канму орган серти уджсö ладмöдö да контрольсö збыльмöдö Ад-
министрацияса Юрнуöдысь). Коми Республикалöн Веськöдлан котырса Веськöдлысьöс 
вежысьöн тайö пункт серти ладмöдöм подулалöм вöзйöмсö ыстöны Администрацияса 
Юрнуöдысьлы индöм подулалöм вöзйöм сетан лунсянь 2 уджалан лунысь оз сёрджык.

Подулалöм вöзйöмсö, кутшöмöс ладмöдісны лöсялöмöн Коми Республикалöн 
Веськöдлан котырса Веськöдлысьöс вежысь либö Администрацияса Юрнуöдысь, 
подулалöм вöзйöм сетан лунсянь 5 уджалан лунысь оз сёрджык Администрация ыстö 
канму органö.

19. Сэк, кор дасьтöма паныд кыв, канму орган тайö Пöрадоклöн 17 пунктса мед-
воддза абзацöн индöм кадколастö ыстö тайö паныд кывсö Администрацияö, кутшöм 
котыртö индöм пöрадокын найöс видлалöм. Сэк, кор абу сöглас сетöм паныд кывкöд, 
Администрация сійöс сетан лунсянь 14 уджалан лунöн дасьтö юöр, кутшöмöс кывкöртöд 
да паныд кыв копияяскöд ыстö:

1) Коми Республикалöн Веськöдлан котырса Веськöдлысьöс вежысьлы (кывкутана 
могъяс юклöм серти), случай кындзи, кутшöмöс индöма тайö пунктлöн 2 пунктулын, 

лöсялана тшöктöмъяс сетöм могысь. Лöсялана тшöктöмлöн копия тайö тшöктöм сетан 
лунсянь 3 уджалан лунöн канму орган ыстö Администрацияö тöдмасьöм вылö;

2) Администрацияса Юрнуöдысьлы (сэк, кор канму орган серти уджсö ладмöдö 
да контрольсö збыльмöдö Администрацияса Юрнуöдысь) – лöсялана тшöктöм сетöм 
могысь.

20. Бала дорö содтöд документъясын да гöгöрвоöдана гижöдын, кутшöмöс 
лöсьöдöны тайö Пöрадоклöн 17 пунктса 1 пунктулын индöм лоöмторъяс дырйи, 
индыссьö, мый баласö пыртöны кывкöртöд видлалан бöртасъяс серти сылысь кадпас 
да номер индöмöн да тайö кывкöртöдлысь копия содтöмöн.

Коми Республикаса Веськöдлан котырлöн
нормативнöй инöда актъяс да 

Коми Республикаса Веськöдлан 
котырлöн нормативнöй

инöда акт балаяс серти коррупциялы
паныд экспертиза нуöдан пöрадок дорö

1 СОДТÖД

БАЛА ДОРÖ ВИДЗÖДЛАСЫН ТОРЪЯЛАНЛУН СЕРТИ 
ТАБЛИЦА 

________________________________________________________ 
(нормативнöй инöда акт бала сикас) 

________________________________________________________, 
(нормативнöй инöда акт бала ним) 

кутшöмöс лöсьöдöма ________-ся ________№-а кывкöртöд 
видлалан бöртасъяс серти

Д/в
№

Пасйöгъяс да вöзйöмъяс, 
кутшöмъясöс гижöма кывкöртöдын 
нормативнöй инöда акт бала серти

Кывкöртöд, кöні эм нормативнöй инöда акт бала серти 
кывкöртöдын гижöм пасйöгъясöн да вöзйöмъясöн 

подулалöм сöгластöмлун, видлалан бöртас

Бала вöзйысь 
канму органса
юрнуöдысьлöн чин	 ______________________
			    (нимлöн да вичлöн инициалъяс, ов)

Коми Республикаса Веськöдлан котырлöн 
2016 во урасьöм тöлысь 2 лунся 39 №-а шуöм дорö

2 №-а СОДТÖД

Коми Республикаса Веськöдлан котырлöн 
вынтöмöн лыддян öткымын шуöм 

ЛЫДДЬÖГ

1. «Коми Республикаса Веськöдлан котырлöн нормативнöй инöда актъяс да Коми 
Республикаса Веськöдлан котырлöн нормативнöй инöда акт балаяс серти коррупциялы 
паныд экспертиза нуöдöм йылысь» Коми Республикаса Веськöдлан котырлöн 2009 во 
вöльгым тöлысь 10 лунся 322 №-а шуöм.

2. «Коми Республикаса Веськöдлан котырлöн нормативнöй инöда актъяс да Коми 
Республикаса Веськöдлан котырлöн нормативнöй инöда акт балаяс серти коррупциялы 
паныд экспертиза нуöдöм йылысь» Коми Республикаса Веськöдлан котырлöн 2009 во 
вöльгым тöлысь 10 лунся 322 №-а шуöмö вежсьöмъяс пыртöм йылысь» Коми Республи-
каса Веськöдлан котырлöн 2010 во косму тöлысь 21 лунся 109 №-а шуöм.

3. «Коми Республикаса Веськöдлан котырлöн нормативнöй инöда актъяс да Коми 
Республикаса Веськöдлан котырлöн нормативнöй инöда акт балаяс серти коррупциялы 
паныд экспертиза нуöдöм йылысь» Коми Республикаса Веськöдлан котырлöн 2009 во 
вöльгым тöлысь 10 лунся 322 №-а шуöмö вежсьöм пыртöм йылысь» Коми Республикаса 
Веськöдлан котырлöн 2011 во косму тöлысь 29 лунся 176 №-а шуöм.

4. «Коми Республикаса Веськöдлан котырлöн нормативнöй инöда актъяс да Коми 
Республикаса Веськöдлан котырлöн нормативнöй инöда акт балаяс серти коррупциялы 
паныд экспертиза нуöдöм йылысь» Коми Республикаса Веськöдлан котырлöн 2009 во 
вöльгым тöлысь 10 лунся 322 №-а шуöмö вежсьöм пыртöм йылысь» Коми Республикаса 
Веськöдлан котырлöн 2012 во öшым тöлысь 25 лунся 589 №-а шуöм.

5. «Коми Республикаса Веськöдлан котырлöн нормативнöй инöда актъяс да Коми 
Республикаса Веськöдлан котырлöн нормативнöй инöда акт балаяс серти коррупциялы 
паныд экспертиза нуöдöм йылысь» Коми Республикаса Веськöдлан котырлöн 2009 во 
вöльгым тöлысь 10 лунся 322 №-а шуöмö вежсьöмъяс пыртöм йылысь» Коми Республи-
каса Веськöдлан котырлöн 2014 во урасьöм тöлысь 18 лунся 69 №-а шуöм.

6. «Коми Республикаса Веськöдлан котырлöн нормативнöй инöда актъяс да Коми 
Республикаса Веськöдлан котырлöн нормативнöй инöда акт балаяс серти коррупциялы 
паныд экспертиза нуöдöм йылысь» Коми Республикаса Веськöдлан котырлöн 2009 во 
вöльгым тöлысь 10 лунся 322 №-а шуöмö вежсьöмъяс пыртöм йылысь» Коми Республи-
каса Веськöдлан котырлöн 2015 во тöвшöр тöлысь 14 лунся 1 №-а шуöм.

7. «Коми Республикаса Веськöдлан котырлöн öткымын помшуöмö вежсьöмъяс 
пыртöм да Коми Республикаса Веськöдлан котырлысь öткымын помшуöм вынтöмöн 
лыддьöм йылысь» Коми Республикаса Веськöдлан котырлöн 2015 во ода-кора тöлысь 
22 лунся 231 №-а шуöм дорö 1 №-а содтöдлöн 15 пункт.

КОМИ РЕСПУБЛИКАСА ВЕСЬКÖДЛАН КОТЫРЛÖН 
ШУÖМ

38  «Инöд боксянь могмöдан шöрин» Коми Республикаса канму сьöмкуд 
учреждениелысь сикас вежöмöн «Инöд боксянь могмöдан шöрин»  
Коми Республикаса канму казённöй учреждение лöсьöдöм йылысь  
да «Коми Республикалöн öткымын канму сьöмкуд да казённöй учреждениеса 
уджалысьяслы уджысь мынтысьöм йылысь» Коми Республикаса Веськöдлан 
котырлöн 2011 во рака тöлысь 28 лунся 86 №-а шуöмö вежсьöм пыртöм 
йылысь9

Коми Республикаса Веськöдлан котыр шуис: 
1. Лöсьöдны «Инöд боксянь могмöдан шöрин» Коми Республикаса канму казённöй 

учреждение «Инöд боксянь могмöдан шöрин» Коми Республикаса канму сьöмкуд уч-
реждениелысь сикас вежöмöн.

2. Сетны тайö шуöмлöн 1 пунктын индöм лöсьöдан Коми Республикалöн казённöй 
канму учреждение учредительлысь уджъяссö да уджмогъяссö Коми Республикаса юсти-
ция министерстволы.

3. Урчитны лöсьöдан «Инöд боксянь могмöдан шöрин» Коми Республикалöн 
казённöй канму учреждениеса уджалысьяслысь медыджыд штат лыдсö 71 единица.

4. Пыртны «Коми Республикалöн öткымын канму сьöмкуд да казённöй учреж-
дениеса уджалысьяслы уджысь мынтысьöм йылысь» Коми Республикаса Веськöдлан 
котырлöн 2011 во рака тöлысь 28 лунся 86 №-а шуöмö татшöм вежсьöм:

Коми Республикаса канму сьöмкуд да казённöй учреждениеяс лыддьöгын, 
кодъяслöн уджалысьяс вылö паськалö «Коми Республикалöн öткымын канму сьöмкуд 
да казённöй учреждениеса уджалысьяслы уджысь мынтысьöм йылысь» Коми Республи-
каса Веськöдлан котырлöн 2011 во рака тöлысь 28 лунся 86 №-а шуöмлöн выныс, мый 
вынсьöдöма шуöмöн (1 №-а содтöд): 

1 пункт гижны тадзи:
«1. «Инöд боксянь могмöдан шöрин» Коми Республикаса канму казённöй учреж-

дение.».
5. Тайö шуöмыс вынсялö сійöс примитан лунсянь.

Коми Республикалöн 
Веськöдлан котырса Веськöдлысь	 В. ТУКМАКОВ

Сыктывкар
2016 вося урасьöм тöлысь 5 лун
56 №

9	 Медводдзаысь йöзöдöма «Коми Республикаса канму власьт органъясöн примитöм инöда акт, 
мукöд официальнöй юöр лыддьöг» сетевöй изданиеын 2016 во урасьöм тöлысь 5 лунö.

38 ст.

КОМИ РЕСПУБЛИКАСА ВЕСЬКÖДЛАН КОТЫРЛÖН 
ШУÖМ

39  Коми Республика мутасын звер-пöтка объектъяс видзан, рöдмöдан  
да наöн вöдитчан да налöн олан гöгöртас юкöнын, федеральнöй тöдчанлуна 
торйöн ёна видзан вöр-ва мутасъяс кындзи, федеральнöй канму дöзьöр 
збыльмöдöм вылö уполномочитöм чина йöз лыддьöг индöм йылысь10

«Канмусянь контроль (дöзьöр) юалöмъяс йылысь да Россия Федерацияса 
Веськöдлан котырлысь öткымын акт вынтöмöн лыддьöм йылысь» Россия Федерацияса 
Веськöдлан котырлöн 2013 во лöддза-номъя тöлысь 5 лунся 476 №-а шуöм серти Коми 
Республикаса Веськöдлан котыр шуис: 

1. Индыны Коми Республика мутасын звер-пöтка объектъяс видзан, рöдмöдан 
да наöн вöдитчан да налöн олан гöгöртас юкöнын, федеральнöй тöдчанлуна торйöн 
ёна видзан вöр-ва мутасъяс кындзи, федеральнöй канму дöзьöр збыльмöдöм вылö 
уполномочитöм чина йöз лыддьöг содтöд серти.

2. Лыддьыны вынтöмöн «Коми Республика мутасын звер-пöтка объектъяс видзан, 
рöдмöдан да наöн вöдитчан да налöн олан гöгöртас юкöнын, федеральнöй тöдчанлуна 
торйöн ёна видзан вöр-ва мутасъяс кындзи, федеральнöй канму дöзьöр нуöдысь Коми 
Республикалöн вöр-ва озырлун да гöгöртас видзан министерствоса чина йöз лыддьöг 
индöм йылысь» Коми Республикаса Веськöдлан котырлысь 2014 во тöвшöр тöлысь  
23 лунся 21 №-а шуöм.

3. Тайö шуöмыс вынсялö сійöс официальнöя йöзöдан лунсянь.

Коми Республикалöн 
Веськöдлан котырса Веськöдлысь	 В. ТУКМАКОВ

Сыктывкар
2016 вося урасьöм тöлысь 5 лун
57 №

Коми Республикаса Веськöдлан котырлöн
2016 во урасьöм тöлысь 5 лунся 57 №-а шуöм дорö

СОДТÖД

Коми Республика мутасын звер-пöтка объектъяс видзан, 
рöдмöдан да наöн вöдитчан да налöн олан гöгöртас юкöнын, 
федеральнöй тöдчанлуна торйöн ёна видзан вöр-ва мутасъяс 

кындзи, федеральнöй канму дöзьöр збыльмöдöм вылö 
уполномочитöм чина йöз 

ЛЫДДЬÖГ

1. Коми Республикалöн вöр-ва озырлун да гöгöртас видзан министерствоса чина 
йöз, кодъясöс уполномочитöма збыльмöдны федеральнöй канму дöзьöр Коми Респу-
блика мутасын звер-пöтка объектъяс видзан, рöдмöдан да наöн вöдитчан да налöн олан 
гöгöртас юкöнын, федеральнöй тöдчанлуна торйöн ёна видзан вöр-ва мутасъяс кындзи:

1) Коми Республикаса вöр-ва озырлун да гöгöртас видзан министр;
2) Коми Республикаса вöр-ва озырлун да гöгöртас видзан министрöс вежысь;
3) Коми Республикаса вöр-ва озырлун да гöгöртас видзан министерстволöн канму 

дöзьöрöн веськöдланінса начальник;
10	Медводдзаысь йöзöдöма «Коми Республикаса канму власьт органъясöн примитöм инöда акт, 
мукöд официальнöй юöр лыддьöг» сетевöй изданиеын 2016 во урасьöм тöлысь 5 лунö.

4) Коми Республикаса вöр-ва озырлун да гöгöртас видзан министерстволöн экология 
боксянь канму контроль юкöнса начальник.

2. «Вöралöм бöрся дöзьöр да контроль» Коми Республикалöн канму казённöй уч-
реждениеса чина йöз, кутшöм серти учредительлысь уджсö да уджмогъяссö збыльмöдö 
Коми Республикаса вöр-ва озырлун да гöгöртас видзан министерство, кодъясöс 
уполномочитöма збыльмöдны федеральнöй канму дöзьöр Коми Республика мутасын 
звер-пöтка объектъяс видзан, рöдмöдан да наöн вöдитчан да налöн олан гöгöртас юкöнын, 
федеральнöй тöдчанлуна торйöн ёна видзан вöр-ва мутасъяс кындзи:

1) «Вöралöм бöрся дöзьöр да контроль» Коми Республикалöн канму казённöй уч-
реждениеса директор;

2) звер-пöтка объектъясöн вöдитчöм бöрся канму контроль да дöзьöр юкöнöн 
веськöдлысь;

3) звер-пöтка объектъяс серти кадастр, мониторинг да учёт нуöдан, найöс видзан 
да наöн вöдитчöм ладмöдан юкöнöн веськöдлысь;

4) звер-пöтка объектъясöн вöдитчöм бöрся канму контроль да дöзьöр юкöнса ме-
дыджыд эксперт;

5) звер-пöтка объектъясöн вöдитчöм бöрся канму контроль да дöзьöр юкöнса 
нуöдысь эксперт;

6) звер-пöтка объектъяс серти кадастр, мониторинг да учёт нуöдан, найöс видзан 
да наöн вöдитчöм ладмöдан юкöнса медыджыд эксперт;

7) звер-пöтка объектъяс серти кадастр, мониторинг да учёт нуöдан, найöс видзан 
да наöн вöдитчöм ладмöдан юкöнса нуöдысь эксперт.

КОМИ РЕСПУБЛИКАСА ВЕСЬКÖДЛАН КОТЫРЛÖН 
ШУÖМ

40  2015 волöн ІV квартал вылö йöзлöн медшöр социально-демографическöй 
группаяс да Коми Республикаса вöр-ва да климат зонаяс серти шöркодя быд 
морт вылö овны судзсяна сьöм мында вынсьöдöм йылысь11

«Коми Республикаын овны судзсяна сьöм йылысь» Коми Республикаса Оланпаслöн 
4 статья серти Коми Республикаса Веськöдлан котыр шуис:

1. Вынсьöдны 2015 волöн ІV квартал вылö йöзлöн медшöр социально-
демографическöй группаяс да Коми Республикаса вöр-ва да климат зонаяс серти шöркодя 
быд морт вылö овны судзсяна сьöм мында содтöд серти.

2. Лыддьыны вынтöмöн «2015 волöн ІІІ квартал вылö йöзлöн медшöр социально-
демографическöй группаяс да Коми Республикаса вöр-ва да климат зонаяс серти шöркодя 
быд морт вылö овны судзсяна сьöм мында вынсьöдöм йылысь» Коми Республикаса 
Веськöдлан котырлысь 2015 во вöльгым тöлысь 17 лунся 480 №-а шуöм.

3. Тайö шуöмыс вынсялö сійöс примитан лунсянь да паськалö 2016 вося тöвшöр 
тöлысь 1 лунсянь артмöм инöда йитöдъяс вылö.

Коми Республикалöн 
Веськöдлан котырса Веськöдлысь	 В. ТУКМАКОВ

Сыктывкар 
2016 вося урасьöм тöлысь 15 лун 
66 №

11	Медводдзаысь йöзöдöма «Коми Республикаса канму власьт органъясöн примитöм инöда акт, 
мукöд официальнöй юöр лыддьöг» сетевöй изданиеын 2016 во урасьöм тöлысь 16 лунö.

ВЫНСЬÖДÖМА 
Коми Республикаса Веськöдлан котырлöн 

2016 во урасьöм тöлысь 15 лунся 66 №-а шуöмöн
(СОДТÖД)

2015 волöн ІV квартал вылö йöзлöн медшöр  
социально-демографическöй группаяс  

да Коми Республикаса вöр-ва да климат зонаяс серти  
шöркодя быд морт вылö овны судзсяна сьöм 

МЫНДА
(шайт, тöлысьнас быд морт вылö)

Йöзлöн медшöр 
социально-демографическöй 

группаяс

Коми Республика 
пасьта шöркодя

Коми Республикаса вöр-ва
да климат зонаяс

войвыв зона лунвыв зона
Став йöзыс,
сы лыдын:

Уджавны вермысь йöз

Пенсионеръяс

Челядь

12069

12877

9802

12050

13336

13972

10646

13892

11596

12452

9536

11324

КОМИ РЕСПУБЛИКАСА ВЕСЬКÖДЛАН КОТЫРЛÖН 
ШУÖМ

41   2016 воын меставывса сьöмкудъяслы Коми Республикаса 
республиканскöй сьöмкудйысь сьöмкуд кредитъяс сетан (вöдитчан, бергöдан) 
пöрадок вынсьöдöм йылысь12

«Коми Республикаын сьöмкуд система да сьöмкуд удж йылысь» Коми Республикаса 
Оланпаслöн 60 статьяса 22 пункт, 61 статьялöн 1 юкöнса 5 пункт серти да «2016 во вылö 
да 2017 да 2018 воясся планöвöй кадколаст вылö Коми Республикаса республиканскöй 
сьöмкуд йылысь» Коми Республикаса Оланпас олöмö пöртöм могысь Коми Республикаса 
Веськöдлан котыр шуис:

1. Вынсьöдны 2016 воын меставывса сьöмкудъяслы Коми Республикаса 
республиканскöй сьöмкудйысь сьöмкуд кредитъяс сетан (вöдитчан, бергöдан) пöрадок 
содтöдын индöм серти.

2. Тайö шуöмыс вынсялö сійöс примитан лунсянь.

Коми Республикалöн 
Веськöдлан котырса Веськöдлысь	 В. ТУКМАКОВ

Сыктывкар
2016 вося урасьöм тöлысь 18 лун
77 №

12	Медводдзаысь йöзöдöма «Коми Республикаса канму власьт органъясöн примитöм инöда акт, 
мукöд официальнöй юöр лыддьöг» сетевöй изданиеын 2016 во урасьöм тöлысь 18 лунö.

ВЫНСЬÖДÖМА
Коми Республикаса Веськöдлан котырлöн

2016 во урасьöм тöлысь 18 лунся 77 №-а шуöмöн
(СОДТÖД)

2016 воын меставывса сьöмкудъяслы Коми Республикаса 
республиканскöй сьöмкудйысь сьöмкуд кредитъяс сетан 

(вöдитчан, бергöдан) 
ПÖРАДОК

І. Панас

1. Коми Республикаса республиканскöй сьöмкудйысь сьöмкуд кредитъяс сетöны 
Коми Республикаын муниципальнöй районъясса муниципальнöй юкöнъяслöн, кар 
кытшъяслöн меставывса сьöмкудъяслы (водзö – меставывса сьöмкудъяс) сьöмкуд ассиг-
нование ыджда, мыйта артыштöма 2016 во вылö Коми Республикаса республиканскöй 
сьöмкудлысь дефицитсö сьöмöн могмöдан öшмöсъяс серти «2016 во вылö да 2017 да 
2018 воясся планöвöй кадколаст вылö Коми Республикаса республиканскöй сьöмкуд 
йылысь» Коми Республикаса Оланпасöн татшöм могъяс вылö, сы лыдын:

а) меставывса сьöмкудъяс олöмö пöртігöн артмöм кассаын недыр кадся орöмъяс 
тупкöм вылö öнія финансöвöй воысь петтöдз кадколаст вылö;

б) неминучаысь колясъяс бырöдöмкöд йитчöм рöскод тупкöм вылö öнія финансöвöй 
воысь петтöдз кадколаст вылö;

в) меставывса сьöмкудлысь дефицит мыйтакö тупкöм вылö – куим воöдз кадколаст 
вылö.

2. Сьöмкуд кредитöн вöдитчöмысь мынтысян йöрышыс индыссьö «2016 во вылö 
да 2017 да 2018 воясся планöвöй кадколаст вылö Коми Республикаса республиканскöй 
сьöмкуд йылысь» Коми Республикаса Оланпасöн.

3. Сьöмкуд кредит сетсьö сьöмкуд кредит босьтöм вылö меставывса асвеськöдлан 
органлöн заявка подув вылын, мый мöдöдсьö Коми Республикаса сьöм овмöс 
министерствоö тайö Пöрадокöн индöм корöмъяс серти.

4. Сьöмкуд кредит сетöм вылö меставывса асвеськöдлан органлöн заявкаын (водзö –  
заявка) колö пасйыны:

а) коран сьöмкуд кредитлысь мында;
б) сьöмкуд кредит сетöмын коланлунсö (сьöмкуд кредитлысь могсö) подулалöм;
в) кредитöн вöдитчан кадколаст чöжöн сьöмкуд кредит вештан источникъяс да 

кадколастъяс.
Заявка дорö содтыссьö меставывса сьöмкудлöн сьöмкуд кредитын коланлунлы 

рöштшöт форма серти, кутшöмöс индöма Коми Республикаса сьöм овмöс министерствоöн 
(меставывса сьöмкуд збыльмöдігöн артмöм кассаын недыр кадся орöмъяс тупкöм вылö 
сьöмкуд кредит вылö да меставывса сьöмкудлы дефицит мыйтакö тупкöм вылö сьöмкуд 
кредит вылö), кытчö пырöны öнія финансöвöй во вылö меставывса сьöмкудйын медыд-
жыд дефицитлöн йöрышö, öнія финансöвöй во вылö муниципальнöй уджйöзлöн медыд-
жыд ыдждаö да сійöс могмöдöм вылö медыджыд рöскод ыдждаö кутчысян юкöнын Рос-
сия Федерацияса сьöмкуд оланпастэчасöн да Коми Республикаса оланпастэчасöн индöм 
нормативъяс (дзескöдöмъяс) олöмö пöртöм меставывса сьöмкудлöн Коми Республикаса 
республиканскöй сьöмкуд водзын сьöм серти кöсйысьöмъяс кузя нюжöдöм уджйöзыс абу.

5. Коми Республикаса сьöм овмöс министерство заявка воан лунсянь 5 уджалан лун 
чöжöн видлалö тöдмöгъяс, кутшöмъясöс сетöма заявкаын, налысь стöчлунсö:

а) отчётнöй финансöвöй волöн сэтшöм жö кадколастысь меставывса сьöмкуд олöмö 
пöртöмысь орччöдан анализ вöчöмöн муниципальнöй юкöнъясса администрацияяслöн 
финансöвöй органъясöн меставывса сьöмкуд олöмö пöртöм кузя сетöм отчётъяс подув 
вылын;

б) меставывса сьöмкудлысь дефицитсö сьöмöн могмöдан öшмöсъяс серти ыдждасö 
донъялöмöн муниципальнöй юкöнъясса администрацияяслöн финансöвöй органъясöн 
лöсялана отчётнöй кадпас вылö меставывса сьöмкуд олöмö пöртöм кузя сетöм отчётъяс 
да öнія финансöвöй во вылö меставывса асвеськöдлан бöръян органъясöн меставыв-
са сьöмкудъяс вынсьöдöм йылысь примитöм помшуöмъяс подув вылын меставывса 
асвеськöдлан органöн заёмнöй сьöм ресурсъяс кыскöмын позянлун урчитöм вылö.

6. Заявкаын сетöм тöдмöгъяс прöверитöм бöрын Коми Республикаса сьöм овмöс 
министерство примитö заявкасö видлалöм вылö либö öткажитö видлалöм вылö 
примитöмын.

Сьöмкуд кредит босьтöм вылö заявка да документъяс видлавны öткажитöм вылö 
подулыс сыын, мый:

а) эрдöдöма меставывса асвеськöдлан органöн абу стöч тöдмöгъяс сетöмсö. 
Тöдмöгъяслöн стöчлуныс эскöдсьö муниципальнöй юкöнъясса администрацияяслöн 
финансöвöй органъясöн лöсялана отчётнöй кадпас вылö меставывса сьöмкуд 
збыльмöдöм кузя сетöм отчётъясöн тайö отчётъяс дорö корöм содтöдъясöн да справочнöй 
мыччöдъясöн;

б) оз лöсяв тайö юкöдса 4 пунктын индöм корöмъяслы лöсявтöм заявка сетöма;
в) корöмъяслы, кутшöмъясöс индöма тайö Пöрадоклöн II юкöдса 6 пунктын,  

III юкöдлöн 2 пунктын, лöсявтöм документъяс сетöма.
Сэк, кор эмöсь помкаяс, кутшöмъясöс индöма тайö пунктын, Коми Республикаса 

сьöм овмöс министерство бергöдö лöсялана меставывса асвеськöдлан органлысь заявкасö 
да сыкöд сетöм документъяссö Коми Республикаса сьöм овмöс министерствоö сетöм 
заявка да документъяс воан лунсянь 5 уджалан лунöн öткажитöмлы помкаяс индöмöн.

Меставывса асвеськöдлан орган мöдысь вермö шыöдчыны заявкаöн эрдöдöм 
тырмытöмторъяс бырöдöм бöрын, кутшöмъяс лоисны помкаöн заявкасö видлалöм вылö 
примитöмын öткажитöмлы.

7. Заявка видлалöм бöрын Коми Республикаса сьöм овмöс министр кадколаст по-
масян лунсянь 5 уджалан лун чöжöн, кутшöмöс индöма тайö Пöрадоклöн II юкöдса  
4 пунктын, - сьöмкуд кредитлы меставывса сьöмкудъяс збыльмöдігöн артмöм кассаын 
недыр кадся орöмъяс да неминучаысь колясъяс бырöдöмкöд йитчöм рöскод тупкöм 
вылö, либö тайö Пöрадоклöн III юкöдса 1 пунктлöн мöд абзацын - сьöмкуд кредитлы 
меставывса сьöмкудйын дефицит мыйтакö тупкöм вылö, примитö сьöмкуд кредит сетöм 
йылысь помшуöм сьöмкуд кредит йöрыш да сійöс бергöдан кадколаст индöмöн либö 
сьöмкуд кредит сетöмын öткажитöм йылысь помшуöм.

8. Сьöмкуд кредит сетöмын öткажитöм йылысь помшуöм примитöмлы помкаясыс 
сыын, мый:

а) коран сьöмкуд кредитлöн мындаыс ыджыдджык меставывса сьöмкудлöн öнія 
финансöвöй во вылö вынсьöдöм аслас чöжöсысь;

б) водзджык сетöм сьöмкуд кредитъяс серти эм Коми Республикаса республиканскöй 
сьöмкуд водзын нюжöдöм уджйöз;

в) республиканскöй сьöмкудлысь дефицит сьöмöн могмöдан öшмöсъясын Коми 
Республикаса республиканскöй сьöмкуд йылысь оланпасöн урчитöм сьöмкуд кредитъяс 
сетöм вылö сьöмкуд ассигнование абу либö колясыс оз тырмы;

г) оз кутчысьны меставывса сьöмкудйын дефицитлöн медыджыд йöрыш да (либö) 
муниципальнöй уджйöзлöн да (либö) муниципальнöй уджйöз могмöдöм вылö рöскод 
медыджыд ыджда меставывса сьöмкуд йылысь помшуöмын Россия Федерацияса сьöмкуд 
оланпастэчаслöн корöмъясö;

д) оз кутчысьны сьöмкуд чöжöс арталöмын стöчлун да збыльлун принципъяс 
юкöнын Россия Федерацияса сьöмкуд оланпастэчаслöн корöмъясö;

е) эм позянлун могмöдны сьöмöн меставывса сьöмкудъяслысь кассöвöй орöмъяс 
«2016 во вылö да 2017 да 2018 воясся планöвöй кадколаст вылö Коми Республикаса 

республиканскöй сьöмкуд йылысь» Коми Республикаса Оланпасöн 2016 во вылö 
вынсьöдöм дотацияясöн сьöмкудкостса трансфертъяс вуджöдан кадколаст вежöм тшöт 
весьтö меставывса сьöмкуд збыльмöдігöн артмöм кассаын недыр кадся орöмъяс да не-
минучаысь колясъяс бырöдöмкöд йитчöм рöскод тупкöм вылö сьöмкуд кредитлы;

ж) 2016 во вылö депутатъяслы, меставывса асвеськöдлан бöрйöм чина йöзлы, кодъ-
яс збыльмöдöны уджмогъяссö пыр подув вылын, да муниципальнöй служащöйяслы, 
кодъяс уджалöны Коми Республикаын кар кытшъясын (муниципальнöй районъясын) 
муниципальнöй служба чинъясын, уджысь мынтысьöм вылö Коми Республикаын рöскод 
артмöдан нормативъясö кутчысьтöм, кутшöмъясöс вынсьöдöма Коми Республикаса 
Веськöдлан котырлöн 2014 во вöльгым тöлысь 10 лунся 439 №-а шуöмöн;

з) урчитöма отчётнöй да öнія вояс чöж сьöмкудкостса трансфертъяс, кутшöмъясöс 
сетöма Коми Республикаса республиканскöй сьöмкудйысь муниципальнöй юкöнса 
сьöмкудлы, абу торъя мог вылö збыль видзöмсö.

Сэк, кор примитöма сьöмкуд кредит сетöмын öткажитöм йылысь помшуöм, лöсялана 
меставывса асвеськöдлан органлы ыстыссьö гижöмöн подулалöм öткажитöм тайö 
Пöрадоклöн II юкöдса 4 пунктöн либö III юкöдса 1 пунктлöн мöд абзацöн лöсялöмöн 
урчитöм кадколаст помасян лунсянь 5 уджалан лун чöжöн.

9. Документъяс, кутшöмъясöс индöма тайö юкöдлöн 4 пунктын, тайö Пöрадоклöн  
ІІ юкöдса 6 пунктын, ІІІ юкöдса 2 пунктын, пасйыссьöны Коми Республикаса сьöм овмöс 
министерствоын налöн воан лунö.

ІІ. Меставывса сьöмкудъяс збыльмöдігöн артмöм кассаын недыр 
кадся орöмъяс да неминучаысь колясъяс бырöдöмкöд йитчöм 

рöскод тупкöм вылö меставывса сьöмкудъяслы сьöмкуд кредитъяс

1. Тайö Пöрадоклöн мог серти меставывса сьöмкуд збыльмöдігöн артмöм кассаын 
недыр кадся орöмъяс улын гöгöрвосьö сійö, мый сьöмкудлöн öтувъя тшöтын меставыв-
са сьöмкудйысь кассöвöй мынтöмъяс вылö öнія финансöвöй волöн торъя кадколастö 
сьöмыс оз тырмы.

кассаын недыр кадся орöм ыдждаыс артавсьö татшöм формула серти:
Kni = Dni + Oni + Ii + Fni – Rni,

кöні:
Kni - öнія финансöвöй волöн n кадколастын і муниципальнöй юкöнлöн сьöмкудлы 

кассаын недыр кадся орöм ыджда;
Dni - водзöстöг воöм вынсьöдöм сьöм ыджда артавтöг öнія финансöвöй волöн n кад-

коластысь і муниципальнöй юкöнса сьöмкудлöн виччысяна чöжöс ыджда (содан итогöн);
Oni - öнія финансöвöй во заводитчигöн торъя мога сьöм артавтöг і муниципальнöй 

юкöнса сьöмкудлöн öтувъя тшöт вылын сьöмкуд сьöм коляс;
Ii - öнія финансöвöй волöн отчётнöй кадколастысь торъя мога сьöм артавтöг і 

муниципальнöй юкöнса сьöмкудлöн сьöмкуд сьöм коляс вежсьöм;
Fni - сьöмкуд сьöм коляс артавтöг öнія финансöвöй волöн n кадколастысь і 

муниципальнöй юкöнса сьöмкудйысь дефицит сьöмöн могмöдан öшмöсъяслöн виччы-
сяна ыджда;

Rni - водзöстöг воöм вынсьöдöм сьöм ыджда артавтöг öнія финансöвöй волöн n кад-
коластысь і муниципальнöй юкöнса сьöмкудлöн виччысяна рöскод ыджда (содан итогöн).

Кассаын орöм і муниципальнöй юкöнса сьöмкудлöн артмö сэк, кор Knі-лöн рöштшöт 
ыдждалуныс отрицательнöй вежöртаса.

n кадколаст улын гöгöрвосьö бöръя отчётнöй тöлысь бöрын локтан тöлысьлöн пом 
(тöлысь, кор кöсйöны сетны сьöмкуд кредит).

2. Меставывса сьöмкуд збыльмöдігöн артмöм кассаын недыр кадся орöмъяс тупкöм 
вылö сетöны сьöмкуд кредит заявка подув вылын, кутшöмöс индöма тайö Пöрадоклöн 
I юкöдса 3 пунктын да тайö Пöрадоклöн I юкöдса 4 пунктын урчитöм корöмъяс серти.

3. Меставывса сьöмкудъяс олöмö пöртігöн артмöм кассаын недыр кадся орöмъяс 
тупкöм вылö сьöмкуд кредитъяс сетöны меставывса сьöмкудъяслы сэк, кор абу позян-
луныс могмöдны сьöмöн кассаын орöмъяссö дотацияясöн сьöмкудкостса трансфертъяс 
вуджöдан кадколастъяс вежöм тшöт весьтö, кутшöмъясöс вынсьöдöма меставывса 
сьöмкудъяслы 2016 во вылö «2016 во вылö да 2017 да 2018 воясся планöвöй кадко-
ласт вылö Коми Республикаса республиканскöй сьöмкуд йылысь» Коми Республикаса 
Оланпасöн.

4. Заявкасö видлалö Коми Республикаса сьöм овмöс министерство меставывса 
сьöмкуд збыльмöдігöн артмöм кассаын недыр кадся орöмъяс да неминучаысь колясъ-
яс бырöдöмкöд йитчöм рöскод тупкöм вылö сьöмкуд кредит сетöм йылысь помшуöм 
примитöм вылö колана документъяс, кутшöмъясöс индöма тайö Пöрадоклöн I юкöдса 
4 пунктын, да неминучаысь колясъяс бырöдöмкöд йитчöм рöскод тупкöм вылö сьöмкуд 
кредит босьтöм могысь колана содтöд документъяс, кутшöмъясöс индöма тайö юкöдлöн 
6 пунктын, сетан лунсянь 5 уджалан лун чöжöн.

5. Тайö Пöрадоклöн могъяс серти меставывса сьöмкудлöн збыльмöдан торъя 
петкöдласъяс серти мыччöдъясыс, кутшöмъясöн вöдитчöны n кадколастысь кассаын 
орöм ыдждасö тöдмалöм могысь, индыссьöны бöръя отчётнöй кадколастын меставывса 
сьöмкуд збыльмöдан петкöдласъяс подув вылын да тöлысь вылö, кор сетöма меставыв-
са сьöмкуд збыльмöдігöн артмöм кассаын недыр кадся орöмъяс тупкöм вылö сьöмкуд 
кредит босьтöм вылö заявка, меставывса сьöмкуд збыльмöдан прогноз подув вылын.

6. Неминучаысь колясъяс бырöдöмкöд йитчöм рöскод тупкöм вылö сьöмкуд кредит 
босьтöм могысь тайö Пöрадоклöн I юкöдса 4 пунктын индöм документъяс дорö содтöд 
сетöны татшöм документъяс:

а) виччысьтöмторъясысь öлöдöм да найöс бырöдöм да пöжарысь видзчысьöм кузя 
комиссиялöн чукöртчылöмлысь сёрнигижöд;

б) виччысьтöмтор дырйи либö содтöд дасьлун вылö (кор колö) режим индöм йылысь 
уполномочитöм мортлöн (органлöн) тшöктöм;

в) виччысьтöмторъяслысь помкаяс видлалан акт;
г) жугöдöм (кисьтöм) йылысь медшöр тöдмöгъяс;
д) виччысьтöмторъяс да неминучаысь колясъяс бырöдöмын материальнöй отсöг 

сетöм вылö колана сьöм серти смета-заявка;
е) виччысьтöмтор вöсна жугалöм (киссьöм) объект серти видлалан акт локальнöй 

сметнöй рöштшöт пуктöмöн (быд объект серти виччысьны позьтöм аварийнöй-
дзоньталан уджъяс нуöдöм вылö сметаяс);

ж) мутасса дöзьöр органъяссянь справкаяс, кутшöмъяс эскöдöны лоöм авариясö, 
вöр-валöн öпаснöй петкöдчöмъяс да найöс серпасалöмсö.

7. Меставывса сьöмкуд збыльмöдігöн артмöм кассаын недыр кадся орöмъяс тупкöм 
вылö да неминучаысь колясъяс бырöдöмкöд йитчöм рöскод тупкöм вылö сьöмкуд кредит 
сетсьö меставывса сьöмкудлы сьöмкуд ассигнованиеяс мындаын, кутшöмъясöс урчитöма 
Коми Республикаса республиканскöй сьöмкудйын 2016 во вылö, ыдждаын, кутшöм абу 
ыджыдджык меставывса сьöмкуд збыльмöдігöн артмöм кассöвöй орöмлöн рöштшöт 
ыдждалунысь да (либö) неминучаысь колясъяс бырöдöмкöд йитчöм рöскод мындаысь.

ІІІ. Меставывса сьöмкудъяслысь дефицит мыйтакö тупкöм вылö 
меставывса сьöмкудъяслы сьöмкуд кредитъяс

1. Меставывса сьöмкудъяслысь дефицит мыйтакö тупкöм вылö сьöмкуд кредитъяс 
сетсьöны меставывса сьöмкудъяслы тайö Пöрадоклöн I юкöдса 3 пунктын индöм заявка 
подув вылын да тайö Пöрадоклöн I юкöдса 4 пунктын индöм корöмъяс серти.

Заявкасö видлалö Коми Республикаса сьöм овмöс министерство тайö Пöрадоклöн  
I юкöдса 4 пунктын да тайö юкöдса 2 пунктын индöм документъяс сетан лунсянь комын 
лун чöжöн.

2. Меставывса сьöмкудъяслысь дефицит мыйтакö тупкöм вылö сьöмкуд кре-
дит сетсьö меставывса сьöмкудлы сьöмкуд ассигнованиеяс мындаын, кутшöмъясöс 
урчитöма Коми Республикаса республиканскöй сьöмкудйын 2016 во вылö, да места-
вывса сьöмкудлöн дефицит ыдждалунын, кутшöмöс сетö меставывса асвеськöдлан 
орган, да кутшöмöс арталöма водзöсöн босьтан кадколастö индöм меставывса сьöмкуд 
збыльмöдöмлы виччысяна арталан пöрадок серти, мый индöма Коми Республикаса сьöм 
овмöс министерствоöн.

Меставывса сьöмкудлысь дефицит мыйтакö тупкöм вылö сьöмкуд кредитлöн 
медпозяна ыдждаыс оз вермы лоны ыджыдджык меставывса сьöмкудйын дефицитлöн 
йöрышысь 90 % вылö, кутшöмöс индöма тайö пунктын урчитöм артыштöмöн.

ІV. Бöртас

1. Сьöмкуд кредит сетöмсö оформитöны Коми Республикаса сьöм овмöс министер-
ство, меставывса асвеськöдлан уполномочитöм орган да сылöн финансöвöй орган костын 
кырымалöм сьöмкуд кредит сетöм йылысь сёрнитчöмöн (артмöдчöмöн), а сідзжö Коми 
Республикаса сьöм овмöс министерство, меставывса асвеськöдлан уполномочитöм орган 
да сылöн финансöвöй орган костын кырымалöм сёрнитчöмöн (артмöдчöмöн), мый серти 
меставывса асвеськöдлан тайö органса финансöвöй орган вермö кыв шутöг вуджöдны 
сьöмсö лицевöй тшöт вылысь, мый восьтöма сылы Федеральнöй казначействолöн Коми 
Республикаын веськöдланінын меставывса сьöмкудса сьöмöн операцияяслы учёт нуöдöм 
могысь, сэк, кор сьöмкуд кредитыс да сыысь арталöм прöчентыс, а сідзжö сьöмкуд кредит 
да сыысь прöчентъяс кузя уджйöз ас кадö мынтытöмысь арталöм пеняясыс оз ас кадö 
вештысьны, кутшöмъяслысь проектъяссö Коми Республикаса сьöм овмöс министерство 
мöдöдö меставывса асвеськöдлан органлы, коді ыстіс заявкасö, сьöмкуд кредит сетöм 
йылысь помшуöм примитöм бöрын 3 (куим) уджалан лунöн.

2. Сьöмкуд кредитъяс вылö сьöмсö Коми Республикаса сьöм овмöс министерство 
вуджöдö мынтысян поручениеясöн Коми Республикаса сьöм овмöс министерстволöн 
лицевöй тшöт вылысь, мый восьтöма «Россия Федерацияса субъектъяслöн сьöмкудъясса 
сьöм» балансöвöй тшöт вылö Федеральнöй казначействолöн Коми Республикаын 
веськöдланінын, лöсялана меставывса асвеськöдлан органъясса финансöвöй органъяслöн 
лицевöй тшöтъяс вылö, кутшöмъясöс восьтöма «Меставывса сьöмкудъяслöн сьöм» 
балансöвöй тшöт вылö Федеральнöй казначействолöн Коми Республикаын веськöдланін 
тшöт вылын, сёрнитчöмöн (артмöдчöмöн) артмöм кадколастъясö. Сьöмкуд кредитъясöн 
вöдитчöны пöрадокын, кутшöмöс урчитöма сёрнитчöмöн (артмöдчöмöн).

3. Сьöмкуд кредитыс бергöдсьö сьöмкуд кредит вештан графикöн урчитöм 
пöрадок серти да кадколастъясö, мый лоö сьöмкуд кредит сетöм йылысь кырымалöм 
сёрнитчöмлöн (артмöдчöмлöн) торйöдны позьтöм юкöнöн.

4. Сэк, кор Коми Республикаса республиканскöй сьöмкудйысь меставывса 
сьöмкудлы сетöм сьöмкуд кредитыс индöм кадколастö абу вештöма, вештытöм кре-
дит колясыс, прöчентъяссö да пеняяссö пыртöмöн, перйыссьö Коми Республикаса 
республиканскöй сьöмкудйысь меставывса сьöмкудлы дотацияяс тшöт весьтö, а сідзжö 
меставывса сьöмкудйö пыртöм федеральнöй да дінму вотъясысь да öктасъясысь, торъя 
вот режимъясöн индöм вотъясысь мынтысьöмъяс тшöт весьтö.

Сьöмкуд кредитлöн вештытöм колясыс, прöчентъяссö да пеняяссö пыртöмöн, 
перйыссьö Коми Республикаса сьöм овмöс министерствоöн вынсьöдöм пöрадок серти.

5. Сэк, кор сьöмкуд кредитсö оз позь вештыны кредит вештан графикöн урчитöм 
кадколастö, лöсялана меставывса асвеськöдлан органлы колö ыстыны Коми Республи-
каса сьöм овмöс министерствоö сьöмкуд кредит бергöдан кадколаст вежöм йылысь 
подулалöм шыöдчöм (водзö – подулалöм шыöдчöм) индöм кадколастöдз 5 уджалан 
лунысь оз сёрджык. 

Подулалöм шыöдчöм пасйыссьö Коми Республикаса сьöм овмöс министерствоын 
сылöн воан лунö.

Коми Республикаса сьöм овмöс министерство видлалö меставывса асвеськöдлан 
органлысь сьöмкуд кредит бергöдан кадколаст вежöм йылысь подулалöм шыöдчöмсö 
Коми Республикаса сьöм овмöс министерство сылöн воан лунсянь 5 уджалан лун чöжöн.

Меставывса асвеськöдлан органлысь сьöмкуд кредит бергöдан кадколаст вежöм 
йылысь подулалöм шыöдчöм видлалöм бöрын Коми Республикаса сьöм овмöс министер-
ство кадколаст чöжöн, кутшöмöс индöма тайö пунктлöн мöд абзацын, примитö сьöмкуд 
кредит бергöдан кадколаст вежöм йылысь либö сьöмкуд кредит бергöдан кадколаст 
вежöмын öткажитöм йылысь помшуöм.

Сьöмкуд кредит бергöдан кадколаст вежöмын öткажитöмлы помкаясыс сыын мый:
а) абу коланлуныс вежны подулалöм шыöдчöмын индöм сьöмкуд кредит бергöдан 

кадколаст;
б) сьöмкуд кредит мынтöм вылö меставывса сьöмкудйын эм аслас прöст сьöм.
Сэк, кор примитöма сьöмкуд кредит бергöдан кадколаст вежöмын öткажитöм йылысь 

помшуöм, Коми Республикаса сьöм овмöс министерство лöсялана помшуöм примитан 
лун бöрын мунан лунысь оз сёрджык ыстö меставывса асвеськöдлан органлы, коді ыстіс 
заявкасö, подулалöм вочакыв öткажитöмлысь помкаяс индöмöн.

Сэк, кор примитöма сьöмкуд кредит бергöдан кадколаст вежöм йылысь помшуöм, 
Коми Республикаса сьöм овмöс министерство лöсялана помшуöм примитан лунсянь 
3 уджалан лун чöжöн дасьтö сьöмкуд кредит сетöм йылысь водзджык кырымалöм 
сёрнитчöм (артмöдчöм) дорö содтöд артмöдчöм бала да ыстö сійöс кырымалöм вылö 
уполномочитöм меставывса асвеськöдлан органö.

Сьöмкуд кредит бергöдан кадколаст вежöны сöмын тайö финансöвöй воын - ме-
ставывса сьöмкуд збыльмöдігöн артмöм кассаын недыр кадся орöмъяс да неминучаысь 
колясъяс бырöдöмкöд йитчöм рöскод тупкöм вылö да сьöмкуд кредит 3 вося кадколастын 
видзöм – меставывса сьöмкудлысь дефицит мыйтакö тупкöм вылö.

6. Коми Республикаса сьöм овмöс министерство збыльмöдö Коми Республикаса 
республиканскöй сьöмкудйö сьöмкуд кредитъяс тырвыйö да ас кадö бергöдöм серти учёт.

КОМИ РЕСПУБЛИКАСА ВЕСЬКÖДЛАН КОТЫРЛÖН 
ШУÖМ

42  Кредитнöй сёрнитчöмъяс либö торъя мога заём сёрнитчöмъяс кузя 
гражданаöн оланін стрöитöм либö ньöбöм вылö босьтöм кредитъяс либö 
торъя мога заёмъяс кузя прöчентъяс мынтöм вылö рöскод юкöн вештöм 
могысь компенсацияöн социальнöй мынтöмъяс сетан пöрадок йылысь13

Коми Республикаса Веськöдлан котыр шуис: 
1. Вынсьöдны Кредитнöй сёрнитчöмъяс либö торъя мога заём сёрнитчöмъяс кузя 

гражданаöн оланін стрöитöм либö ньöбöм вылö босьтöм кредитъяс либö торъя мога 
заёмъяс кузя прöчентъяс мынтöм вылö рöскод юкöн вештöм могысь компенсацияöн 
социальнöй мынтöмъяс сетан пöрадок содтöд серти.

Тайö Пöрадоклöн выныс инмö кредитнöй сёрнитчöмъяслöн, торъя мога заём 
сёрнитчöмъяслöн став кадколаст вылö, кутшöмъясöс кырымалöмаöсь 2016 вося тöвшöр 
тöлысь 1 лунсянь öшым тöлысь 31 лунöдз граждана кредитнöй организацияяскöд, 
организацияяскöд, кодъяслы оланпас серти да котыртан документъяс серти сетöмаöсь 
инöд кырымавны гражданакöд торъя мога заём сёрнитчöмъяс, кутшöмъяс лöсялöны 

13	Медводдзаысь йöзöдöма «Коми Республикаса канму власьт органъясöн примитöм инöда акт, 
мукöд официальнöй юöр лыддьöг» сетевöй изданиеын 2016 во урасьöм тöлысь 19 лунö.

оланін вылö ипотека кредит кузя сёрнитчöмъяс дорö Россия Федерацияса оланпастэчасöн 
индöм корöмъяслы (водзö - организацияяс, кодъяслы сетöмаöсь инöд кырымавны торъя 
мога заём сёрнитчöмъяс), кодъяслöн эм инöд сетны кредитъяс, торъя мога заёмъяс оланін 
стрöитöм либö ньöбöм вылö.

2. Урчитны, мый Коми Республикаса республиканскöй сьöмкудйысь колö вештыны 
кредитнöй организацияясын, организацияясын, кодъяслы сетöмаöсь инöд кырымавны 
торъя мога заём сёрнитчöмъяс, оланін стрöитöм либö ньöбöм вылö босьтöм кредитъясöн, 
торъя мога заёмъясöн вöдитчöмысь прöчентъяс мынтöм вылö гражданалысь 2/3 збыль 
рöскодсö (водзö – социальнöй мынтöмъяс), но сыысь абу унджык, мыйта арталöма 
прöчента ставкаысь вонас 5,5 прöчент кредит (заём) серти лöсялана финансöвöй во 
вылö Коми Республикаса республиканскöй сьöмкудлöн сьöм мында, мый артыштöма 
индöм могъяс вылö.

3. Индыны Коми Республикаса экономика министерствоöс тайö шуöм збыльмöдан 
уджъяс котыртысьöн.

4. Коми Республикаса сьöм овмöс министерстволы быд во локтан финансöвöй во 
вылö Коми Республикаса республиканскöй сьöмкуд лöсьöдігöн артыштны сьöм рöскод 
вылö, кутшöмöс урчитöма тайö шуöмлöн 2 пунктöн.

5. Тайö шуöмсö олöмö пöртöм бöрся видзöдны Коми Республикалöн Веськöдлан 
котырса Веськöдлысьöс вежысьлы, коді кывкутана могъяс юклöм серти ладмöдö Коми 
Республикаса олöмö пöртысь власьт органъяслысь уджсö Коми Республикаса экономика 
канмусянь ладмöдан ногсö лöсьöдан да бурмöдан юкöнын.

6. Тайö шуöмыс вынсялö сійöс официальнöя йöзöдöм бöрын дас лун кольöм мысти.

Коми Республикалöн  
Веськöдлан котырса Веськöдлысь	 В. ТУКМАКОВ

Сыктывкар 
2016 вося урасьöм тöлысь 19 лун 
78 №

ВЫНСЬÖДÖМА
Коми Республикаса Веськöдлан котырлöн

2016 во урасьöм тöлысь 19 лунся 78 №-а шуöмöн
(СОДТÖД)

Кредитнöй сёрнитчöмъяс либö торъя мога заём сёрнитчöмъяс 
кузя гражданаöн оланін стрöитöм либö ньöбöм вылö босьтöм 

кредитъяс либö торъя мога заёмъяс кузя прöчентъяс мынтöм вылö 
рöскод юкöн вештöм могысь компенсацияöн  

социальнöй мынтöмъяс сетан 
ПÖРАДОК

1. Тайö Пöрадокыс урчитö Коми Республикаса республиканскöй сьöмкудлöн сьöм 
тшöт весьтö кредитнöй организацияясын, организацияясын, кодъяслы оланпас серти 
да котыртан документъяс серти сетöма инöд кырымавны гражданакöд торъя мога заём 
сёрнитчöмъяс, кутшöмъяс лöсялöны оланін вылö ипотека кредит кузя сёрнитчöмъяс дорö 
Россия Федерацияса оланпастэчасöн индöм корöмъяслы, оланін стрöитöм либö ньöбöм 
вылö гражданаöн босьтöм кредитъяс, торъя мога заёмъяс кузя прöчентъяс мынтöм вылö 
рöскод юкöн вештöм могысь компенсацияöн социальнöй мынтöмъяс сетанног (водзö 
лöсялöмöн – социальнöй мынтöмъяс, организацияяс, кодъяслöн эм инöд кырымавны 
торъя мога заём сёрнитчöмъяс).

2. Социальнöй мынтöмъяс босьтöм вылö инöдыс эм гражданалöн, кодъяс öтпыр 
лöсялöны татшöм условиеяслы:

1) 2016 вося тöвшöр тöлысь 1 лунсянь öшым тöлысь 31 лунöдз кырымалісны 
кредитнöй организациякöд, организациякöд, кодлöн эм инöд кырымавны торъя мога 

заём сёрнитчöмъяс, кредитнöй сёрнитчöм либö торъя мога заём сёрнитчöм сы могысь, 
медым босьтны сьöм Коми Республика мутасын оланін стрöитöм либö ньöбöм вылö 
(водзö лöсялöмöн – кредитнöй сёрнитчöм, торъя мога заём сёрнитчöм);

2) кредитнöй сёрнитчöм, торъя мога заём сёрнитчöм кырымалан кад кежлö 
сулалісны учёт вылын да урчитöм пöрадок серти 2005 вося рака тöлысь 1 лунöдз найöс 
шуöма олан условиеяс бурмöдöмын нуждайтчысьясöн либö 2005 вося рака тöлысь 1 лун 
бöрын Россия Федерацияса оланін кодексöн урчитöм пöрадок серти найöс шуöма олан 
жыръясын нуждайтчысьясöн, кутшöмъясöс сетöны социальнöя медалан сёрнитчöмъяс 
серти, да кодъясöс босьтöма учётö олан жыръясын нуждайтчысьясöн, кутшöмъясöс 
сетöны социальнöя медалан сёрнитчöмъяс серти, либö найö сулалісны учёт вылын олан 
условиеяс бурмöдöм могысь оланін стрöитöм либö ньöбöм вылö субсидияяс (социальнöй 
мынтöмъяс) босьтöм могысь «Оланін стрöитöм либö ньöбöм вылö социальнöй 
мынтöмъяс йылысь» Коми Республикаса Оланпаслöн 1 статьяса 1 пункт серти;

3) тöлысся шöркодь чöжöсыс налöн (либö гражданинлöн да мукöд йöзлöн, кодъ-
яслысь чöжöссö босьтöма тöд вылö кредитлысь либö торъя мога заёмлысь мындасö 
арталігöн да кодъясöс лöсялöмöн кредитнöй сёрнитчöмын либö торъя мога заём 
сёрнитчöмын индöма созаёмщикъясöн (водзö – созаёмщикъяс), тöлысся öтувъя 
шöркодь чöжöсыс 45 сюрс шайтысь абу унджык. Тöлысся шöркодь чöжöссö арталöны 
гражданинöн (созаёмщикъясöн) сетöм чöжöс йылысь тöдмöгъяс подув вылын кредитнöй 
организациялöн, организациялöн, кодлöн эм инöд кырымавны торъя мога заём 
сёрнитчöмъяс, гражданинлы (созаёмщикъяслы) лöсялöмöн сетан кредит либö торъя 
мога заём мында арталан методика серти.

3. Социальнöй мынтöмъяс шедöдысь гражданин кредитнöй сёрнитчöм либö торъя 
мога заём сёрнитчöм кырымалан лунсянь öти воысь оз сёрджык шыöдчö муниципальнöй 
районса (кар кытшса) муниципальнöй юкöнлöн меставывса асвеськöдлан органö (водзö – 
меставывса асвеськöдлан органъяс) аслас оланін (пасъянін) серти социальнöй мынтöмъяс 
сетöм йылысь запросöн тайö Пöрадок дорö 1 содтöдын урчитöм форма серти.

Запрос дорö содтöны татшöм документъяс:
1) кредитнöй сёрнитчöм либö торъя мога заём сёрнитчöм, кутшöмöс кырымалöма 

Коми Республика мутасын оланін стрöитöм либö ньöбöм вылö сьöм босьтöм могысь;
2) кредитнöй организациялöн либö организациялöн, кодлы сетöма инöд кырымавны 

торъя мога заём сёрнитчöмъяс, справка гражданинлöн (созаёмщикъяслöн) чöжöс ыджда 
йылысь, кутшöмöс босьтöма тöд вылö гражданинлы (созаёмщикъяслы) лöсялöмöн сетöм 
кредит либö торъя мога заём мында арталігöн;

3) документ, кутшöм эскöдö олан жыр вылö киын кутан инöдсö (граждана, кодъяс 
стрöитöны ас олан керка, да граждана, кодъяс кырымалісны оланін пайöн стрöитöм 
(инвестируйтöм) кузя сёрнитчöм, оз сетны).

Гражданинлöн эм инöд ас кежысь сетны меставывса асвеськöдлан органö сетöм 
запроскöд öттшöтш документ, кутшöм эскöдö, мый гражданинöс урчитöм пöрадок 
серти босьтöма учётö 2005 вося рака тöлысь 1 лунöдз олан условиеяс бурмöдöмын 
нуждайтчысьöн либö 2005 вося рака тöлысь 1 лун бöрын олан жыръясын нуждайтчысьöн 
Россия Федерацияса оланін кодексöн урчитöм подувъяс серти сы могысь, медым лыд-
дьыны гражданаöс олан жыръясын нуждайтчысьясöн, кутшöмъясöс сетöны социальнöя 
медалан сёрнитчöмъяс серти, либö олан условиеяс бурмöдöм могысь оланін стрöитöм 
либö ньöбöм вылö субсидияяс (социальнöй мынтöмъяс) босьтöм могысь учётö «Оланін 
стрöитöм либö ньöбöм вылö социальнöй мынтöмъяс йылысь» Коми Республикаса 
Оланпаслöн 1 статьяса 1 пункт серти.

4. Гражданинöн сетöм документ копияяссö вöчö меставывса асвеськöдлан орган, 
документ подлинникъяссö бöр сетöны гражданинлы социальнöй мынтöмъяс сетöм 
йылысь запросöн шыöдчан лунö.

Гражданин вермö öткажитчыны социальнöй мынтöмъясысь öткажитчан помкаяссö 
индытöг. 

5. Меставывса асвеськöдлан органъяс «Коми Республикаын меставывса 
асвеськöдлан органъяслы Коми Республикаса торъя канму уджмогъяс сетöм йылысь» 
Коми Республикаса Оланпас серти гражданин шыöдчан лунö босьтöны, пасйöны граж-
данинлысь запрос да социальнöй мынтöмъяс босьтöм вылö документъяс, кутшöмъясöс 
индöма тайö Пöрадоклöн 3 пунктын, да сетöны гражданинлы запрос босьтöм йылысь 
гижсьöг запрос дорö содтöм документъяс лыддьöг да найöс босьтан кадпас индöмöн. 

Сэк, кор гражданин тайö Пöрадоклöн 3 пунктса квайтöд абзацын индöм документсö 
эз сет ас кежысь запроскöд öттшöтш, меставывса асвеськöдлан орган запрос да докумен-
тъяс пасъян лунсянь 10 уджалан лунысь оз сёрджык корö тайö документсö органъясысь 
да организацияясысь, кодъяс веськöдлöм улö пырö индöм документыс, ведомствокостса 
юöрöн йитчан пöрадок серти.

Сэк, кор тайö Пöрадоклöн 3 пунктса квайтöд абзацын индöм документыс лоö места-
вывса асвеськöдлан органлöн веськöдлöм улын, тайö документсö сійö содтö социальнöй 
мынтöмъяс босьтöм йылысь примитöм запрос дорö меставывса асвеськöдлан органöн 
тайö запрос пасъян лунсянь 7 уджалан лун чöжöн.

6. Меставывса асвеськöдлан органъяс прöверитöны примитöм документъяссö 
сэтшöм корöмъяслы лöсялöм вылö, кутшöмъясöс индöма тайö Пöрадоклöн 2 да 3 пунк-
тъясын, да быд тöлысь, социальнöй мынтöмъяс босьтöм йылысь запросöн гражданинлöн 
шыöдчан тöлысь бöрся мунысь тöлысьлöн 20-öд лунöдз, мöдöдöны запросъяслысь 
да документъяслысь копияяссö «Коми Республикаса экономика сöвмöдöмлы отсöг 
сетан шöрин» Коми Республикаса канму учреждениеö, медым примитны социальнöй 
мынтöмъяс гражданалы сетöм йылысь помшуöмъяс.

7. Меставывса асвеськöдлан органъяссянь воöм запросъяслысь да документъяслысь 
копияяссö пасйö «Коми Республикаса экономика сöвмöдöмлы отсöг сетан шöрин» Коми 
Республикаса канму учреждение налöн воан лунö.

Социальнöй мынтöмъяс шедöдысь гражданалöн меставывса асвеськöдлан 
органъясöн сетöм запросъяслысь да документъяслысь копияяссö тайö Пöрадоклöн 
корöмъяслы лöсялöм вылö видлалö Комиссия, кутшöмöс котыртöма «Коми Республикаса 
экономика сöвмöдöмлы отсöг сетан шöрин» Коми Республикаса канму учреждениеöн 
(водзö – Комиссия).

Гражданалöн запросъяслысь да документъяслысь копияяссö Комиссия видлалö 
«Коми Республикаса экономика сöвмöдöмлы отсöг сетан шöрин» Коми Республикаса 
канму учреждениеö документъяс воан лунсянь 3 тöлысь чöжöн. 

Гражданалöн сетöм запросъяслысь да документъяслысь копияяссö видлалан 
бöртасъяс серти Комиссия дасьтö татшöм кывкöртöдъяс пиысь öтиöс:

1) гражданинлы социальнöй мынтöмъяс сетны позянлун йылысь;
2) гражданинлы социальнöй мынтöмъяс сетны позьтöмлун йылысь;
3) гражданинöн сетöм запросын да документъясын индöм тöдмöгъяс стöчмöдны 

коланлун йылысь.
Комиссиялысь кывкöртöдсö оформитöны Комиссияса заседаниелöн сёрнигижöдöн 

запросъяслысь да документъяслысь копияяс видлалан лунсянь 1 уджалан лунöн.
«Коми Республикаса экономика сöвмöдöмлы отсöг сетан шöрин» Коми Республи-

каса канму учреждение Комиссиялысь кывкöртöд тöд вылö босьтöмöн Комиссияöн 
сёрнигижöд оформитан лунсянь 7 уджалан лун чöжöн примитö татшöм помшуöмъясысь 
öтиöс:

1) гражданинлы социальнöй мынтöмъяс сетöм йылысь;
2) гражданинлы социальнöй мынтöмъяс сетны öткажитöм йылысь;
3) гражданинöн сетöм тöдмöгъяс стöчмöдны коланлун йылысь. 
Помшуöм примитан лунсянь 5 уджалан лун чöжöн «Коми Республикаса эконо-

мика сöвмöдöмлы отсöг сетан шöрин» Коми Республикаса канму учреждение мöдöдö 
гражданинлы гижöда уведомление сы серти примитöм помшуöм йылысь да лöсялана 
меставывса асвеськöдлан органö примитöм помшуöм йылысь тöдмöгъяс.

8. Гражданинлы социальнöй мынтöмъяс сетны позьтöмлун йылысь Комиссиялысь 
кывкöртöд да гражданинлы социальнöй мынтöмъяс сетны öткажитöм йылысь «Коми 
Республикаса экономика сöвмöдöмлы отсöг сетан шöрин» Коми Республикаса канму 
учреждениелысь помшуöм примитöны татшöм подувъяс дырйи:

1) гражданин видзöма кредитсö либö торъя мога заёмсö, кутшöмöс босьтöма 
лöсялöмöн кредитнöй организацияысь либö организацияысь, кодлы сетöма инöд кыры-
мавны торъя мога заём сёрнитчöмъяс, оланін стрöитöм либö ньöбöм вылö, абу колана 
мог вылö;

2) социальнöй мынтöмъяс босьтöм вылö запроссö да документъяссö сетöма тайö 
Пöрадоклöн 3 пунктöн урчитöм кадколаст кольöм бöрын;

3) социальнöй мынтöмъяс босьтöм вылö документъяссö сетіс морт, кодлöн абу 
инöдыс босьтны социальнöй мынтöмъяссö тайö Пöрадок серти.

9. Гражданинöн сетöм тöдмöгъяс стöчмöдны коланлун йылысь Комиссиялысь 
кывкöртöд да гражданинöн сетöм тöдмöгъяс стöчмöдны коланлун йылысь «Коми 
Республикаса экономика сöвмöдöмлы отсöг сетан шöрин» Коми Республикаса канму 
учреждениелысь помшуöм примитöны сэк, кор:

1) гражданин эз тырвыйö сет социальнöй мынтöмъяс босьтöм вылö документъяссö, 
кутшöмъяслысь лыддьöгсö урчитöма тайö Пöрадоклöн 3 пунктöн;

2) гражданаöн сетöм документъясын эмöсь торксьöмъяс, дзугсьöмъяс, 
арифметическöй шыбöльяс, а сідзжö вежöмъяс, мый вöсна оз позь öти ногöн гöгöрвоны 
документъяслысь сюрöссö.

Гражданин, код серти примитöма тöдмöгъяс стöчмöдны коланлун йылысь «Коми 
Республикаса экономика сöвмöдöмлы отсöг сетан шöрин» Коми Республикаса канму 
учреждениеöн помшуöм, эрдöдöм тырмытöмторъяс бырöдöм бöрын вермö мöдысь 
шыöдчыны социальнöй мынтöмъяс сетöм йылысь запросöн тайö Пöрадок серти.

10. Социальнöй мынтöмъяслысь мында арталöм вылö «Коми Республикаса 
экономика сöвмöдöмлы отсöг сетан шöрин» Коми Республикаса канму учреждение 
Коми Республикаса сьöм овмöс министерствокöд сöгласуйтöмöн кырымалö öтувъя 
удж йылысь сёрнитчöмъяс кредитнöй организацияяскöд, организацияяскöд, кодъяслы 
сетöма инöд кырымавны торъя мога заём сёрнитчöмъяс, да организацияяскöд, кодъяс 
збыльмöдöны рефинансируйтан удж да нуöдöны закладнöйяс (водзö – ипотека организа-
ция), кутшöмъяс серти гражданалöн эм оланін стрöитöм либö ньöбöм вылö гражданаöн 
босьтöм кредитъяс, торъя мога заёмъяс кузя прöчентъяс мынтан кöсйысьöмъяс.

«Коми Республикаса экономика сöвмöдöмлы отсöг сетан шöрин» Коми Республи-
каса канму учреждение социальнöй мынтöмъяс гражданалы сетöм йылысь помшуöм 
примитан кадпассянь 10 уджалан лун чöжöн мöдöдö кредитнöй организацияясö, торъя 
мога заём сёрнитчöмъяс кырымалöм вылö инöда организацияясö, кодъяс сетісны кре-
дитъяс, торъя мога заёмъяс, примитöм помшуöм йылысь уведомление сы могысь, медым 
кредитнöй организацияяс, организацияяс, кодъяслы сетöма инöд кырымавны торъя мога 
заём сёрнитчöмъяс, арталісны гражданалы индöм прöчентъяслысь ыдждасö.

Сэк, кор лöсялöмöн кредит либö торъя мога заём сетысь кредитнöй организация 
либö организация, кодлы сетöма инöд кырымавны торъя мога заём сёрнитчöмъяс, сетіс 
закладнöйяс серти инöдсö ипотека организацияö, гражданалы социальнöй мынтöмъяс 
сетöм йылысь примитöм помшуöм йылысь уведомлениесö мöдöдö «Коми Республика-
са экономика сöвмöдöмлы отсöг сетан шöрин» Коми Республикаса канму учреждение 
лöсялана ипотека организацияö, медым сійö арталіс налы индöм прöчентъяслысь 
ыдждасö.

«Коми Республикаса экономика сöвмöдöмлы отсöг сетан шöрин» Коми Республи-
каса канму учреждение вынсьöдö социальнöй мынтöмъяслысь ыджда арталöмсö тайö 
Пöрадок дорö 2 содтöдын индöм форма серти гражданалы, кодъяс серти примитöма 
социальнöй мынтöмъяс сетöм йылысь помшуöмъяс, кредитнöй (ипотека) организа-

цияяссянь, организацияяссянь, кодъяслы сетöма инöд кырымавны торъя мога заём 
сёрнитчöмъяс, уведомлениеясын индöм граждана серти тайö пунктса мöд да коймöд 
абзацъясын урчитöм прöчент ыджда арталöмсö босьтан лунсянь 10 уджалан лун чöжöн.

11. Мынтöмъяс сетöм вылö Коми Республикаса республиканскöй сьöмкудйын 
урчитöм рöскодсö могмöдö сьöмöн «Коми Республикаса экономика сöвмöдöмлы отсöг се-
тан шöрин» Коми Республикаса канму учреждение Коми Республикаса республиканскöй 
сьöмкудлöн своднöй сьöмкуд роспись да Коми Республикаса республиканскöй 
сьöмкудлöн кассöвöй план серти урчитöм кöсйысьöмъяслöн сьöмкуд лимитъяс мында. 

«Коми Республикаса экономика сöвмöдöмлы отсöг сетан шöрин» Коми Респу-
бликаса канму учреждениелöн лицевöй тшöт вылысь, мый восьтöма Коми Республи-
каса сьöм овмöс министерствоын, Коми Республикаса республиканскöй сьöмкудйысь 
сьöмсö урчитöм пöрадок серти вуджöдöны гражданалöн тшöтъяс вылö, кутшöмъясöс 
восьтöма кредитнöй организацияясын, рöскод вештöм йылысь заявка вылö, а сідзжö 
тайö Пöрадоклöн 10 пунктса нёльöд абзацын индöм социальнöй мынтöмъяс ыджда 
арталöм вылö подуласьöмöн.

Рöскод вештöм вылö заявкасö да социальнöй мынтöмъяс ыджда арталöмсö, 
кутшöмöс индöма тайö Пöрадоклöн 10 пунктса нёльöд абзацын, сетö «Коми Республикаса 
экономика сöвмöдöмлы отсöг сетан шöрин» Коми Республикаса канму учреждение Коми 
Республикаса сьöм овмöс министерствоö «Коми Республикаса экономика сöвмöдöмлы 
отсöг сетан шöрин» Коми Республикаса канму учреждениеöн социальнöй мынтöмъяс 
ыджда арталöмсö вынсьöдан лунсянь 5 уджалан лун чöжöн.

Гражданалöн тшöтъяс вылö сьöмсö вуджöдö Коми Республикаса сьöм овмöс ми-
нистерство «Коми Республикаса экономика сöвмöдöмлы отсöг сетан шöрин» Коми 
Республикаса канму учреждениеöн тайö пунктса мöд абзацын индöм документъяс сетан 
лунсянь 3 уджалан лун чöжöн.

12. Кредит, торъя мога заём абу колана мог вылö видзöм дырйи гражданинлы сетöм 
социальнöй мынтöмъяссö ставнас колö бергöдны Коми Республикаса республиканскöй 
сьöмкудйö оланпастэчасöн урчитöм пöрадок серти.

13. Социальнöй мынтöмъяс оз сетсьыны ссудаысь нюжöдöм уджйöз кузя индöм да 
гражданаöн мынтöм прöчентъяс серти рöскод юкöн вештöм вылö.

Кредитнöй сёрнитчöмъяс либö торъя мога
заём сёрнитчöмъяс кузя гражданаöн

оланін стрöитöм либö ньöбöм вылö босьтöм 
кредитъяс либö торъя мога заёмъяс кузя

прöчентъяс мынтöм вылö рöскод юкöн вештöм могысь 
компенсацияöн социальнöй мынтöмъяс

сетан пöрадок дорö
1 СОДТÖД

______________________________________- ö
(меставывса асвеськöдлан орган ним)

гражданин _______________________________
___________________________________- сянь,

(ним, вич, ов)

коді олö инпас серти: _______________________
________________________________________,
паспорт _________ серия ________________ №
сетöма __________________________________.

         (коді да кор сетöма документсö)

Чужан кадпас ____________________________.
РПФ страхуйтан эскöдангижöдлöн номер
________________________________________.

(индыссьö гражданинлöн кöсйöм серти)

Йитчан телефонъяс _______________________.
(индыссьöны гражданинлöн кöсйöм серти)

Кредитнöй сёрнитчöмъяс либö торъя мога заём сёрнитчöмъяс 
кузя гражданаöн оланін стрöитöм либö ньöбöм вылö босьтöм 

кредитъяс либö торъя мога заёмъяс кузя прöчентъяс мынтöм вылö 
рöскод юкöн вештöм могысь компенсацияöн  

социальнöй мынтöмъяс сетöм вылö 
ЗАПРОС

Кора сетны меным кредит серти, торъя мога заём серти (коланасö визьнитны), мый 
меöн босьтöма оланін стрöитöм (ньöбöм) вылö ____________________________________
_______________________________________________________________________- ысь,
(кредитнöй организациялöн, организациялöн ним, кодлы сетöма инöд кырымавны торъя мога заём кузя сёрнитчöмъяс)

_____ во вылö ____________ «__» лунся ______ №-а кредитнöй сёрнитчöм, торъя мога 
заём сёрнитчöм серти (коланасö визьнитны да гижны), прöчентъяс мынтöм вылö рöскод юкöн 
вештöм могысь компенсацияöн социальнöй мынтöмъяс.

Прöчентъяс мынтöм вылö рöскод юкöн вештöм могысь компенсацияöн социальнöй 
мынтöмъяссö кора вуджöдны _______________________ №-а менам тшöт вылö  
_______________________________________________________________________- ын.

(кредитнöй организация ним)

Сэк, кор лоö эрдöдöма, мый кредитсö видзöма абу колана мог вылö, кöсйыся 
бергöдны меным сетöм социальнöй мынтöмъяссö ставнас Коми Республикаса 
республиканскöй сьöмкудйö.

«Кредитнöй сёрнитчöмъяс либö торъя мога заём сёрнитчöмъяс кузя гражданаöн 
оланін стрöитöм либö ньöбöм вылö босьтöм кредитъяс либö торъя мога заёмъяс кузя 
прöчентъяс мынтöм вылö рöскод юкöн вештöм могысь компенсацияöн социальнöй 
мынтöмъяс сетан пöрадок йылысь» Коми Республикаса Веськöдлан котырлöн 2016 во 
урасьöм тöлысь 19 лунся 78 №-а шуöмöн тöдмаси.

Ме сöглас, медым уполномочитöм орган коланлун дырйи нуöдас прöверка юöр 
серти, мый пасйöма тайö шыöдчöмын да содтöм документъясын.

Шыöдчöм гижан кадпас 20__ вося __________ «__» лун

___________________________	 ____________________________________
	         (кырымпас)			                                   (кырымпас гöгöрвоöдöм)

